
Bu yilgi qahraton qish va yozdagi 
oʻta issiq kunlar sinovli boʻldi. Shu 
bois, kelayotgan qishga hozirdanoq 
tayyorlanish, buning uchun yetarli oziq-
ovqat zaxirasini shakllantirish va energiya 
barqarorligini taʼminlash zarur.

Oʻtgan yillarda paxta va gʻalla 
maydonlari qisqartirilib, aholiga 
dehqonchilik uchun 200 ming gektar 
yer ajratilgani oziq-ovqat mahsulotlarini 
koʻpaytirishda muhim omil boʻldi. Natijada 

Buxoro shahrida 11-avgust kuni Prezident Shavkat Mirziyoyev raisligida oziq-ovqat mahsulotlarini ko‘paytirish orqali 
narx-navo barqarorligini saqlash hamda aholi va iqtisodiyot tarmoqlarini energiya resurslari bilan kafolatli taʼminlash masalalari 

yuzasidan videoselektor yig‘ilishi bo‘lib o‘tdi.

700 ming nafar aholi doimiy, yana  
1 million 300 ming nafari mavsumiy 
ish bilan taʼminlandi. 605 ming nafar 
dehqonning daromadi oshdi. Kartoshka, 
piyoz, sabzi bilan oʻzini oʻzi taʼminlaydigan 
tumanlar koʻpaydi.

Shu bilan birga, bir qator tuman va 
shaharlar sabzavotlar, goʻsht va tuxumni 
boshqa hududlardan olib kelmoqda. 
Hokimlar ajratilgan yerlardan foydalanishni 
toʻgʻri tashkil qila olmayapti.

Shu bois, davlatimiz rahbari bu 
borada yangi tashabbuslarni  bildirdi. 
Endi dastlabki bosqichda 10 yil 
muddatga ajratilgan 73 ming gektar 
maydonning ijara muddatlari 30 yilga 
uzaytirib beriladi. Boʻsh turgan 100 ming 
gektar yaylovlarni chorvasi bor aholi 
kamida 10 gektardan 10 yil muddatga 
ijaraga olishiga ruxsat beriladi. “Ijtimoiy 
himoya reyestri”ga kiritilgan ehtiyojmand 
aholiga yerlarni berishda ular yer uchun  

barcha toʻlovlardan ozod qilinadi.
Talabgor topilmagan maydonlarni suvli 

va aholiga yaqin yerlarga almashtirish, 
yangi ekin joylarini ochiq-oshkora 
savdoga chiqarish boʻyicha koʻrsatmalar 
berildi.

Bular hisobiga 1 million tonna mahsulot 
yetishtirib, qoʻshimcha 800 ming aholini 
daromadli qilish mumkinligi aytildi.

Dala chetlarida uzum, kadi, qovun, 
tarvuz va sabzavot ekib, qoʻshimcha  

220 ming tonna mahsulot yetishtirish, 
600 ming bosh parranda va 300 ming 
dona asalari oilasini boqish boʻyicha das-
tur ijrosi koʻrib chiqildi.

Narxlarni jilovlash takroriy ekinlarni 
koʻpaytirish va mahsulot hajmini oshirish 
orqali boʻlishi kerakligi taʼkidlandi.

Soʻnggi yillarda issiqxonalar 
maydoni 3 barobarga koʻpayib, 
ularda yetishtirilayotgan mahsulotlar 
hajmi 90 ming tonnadan 300 ming 

tonnaga koʻpaygan. Ularda 150 ming  
aholi  yuqori daromadli ish bilan band.

Kuz-qish mavsumida issiqxonalarga 
yoqilgʻi mahsulotlarini uzluksiz yetkazib 
berish, zarur boʻlsa, buning xaridi uchun 
kreditlar ajratish muhimligi qayd etildi.

Yigʻilishda aholi va iqtisodiyot 
tarmoqlarini energiya resurslari bilan 
kafolatli taʼminlash vazifalari ham 
muhokama qilindi.

Qadrli quruvchi bunyodkorlar!
Avvalo, siz, azizlarni qutlugʻ kasb 

bayramingiz bilan chin qalbimdan 
tabriklab, barchangizga samimiy 
hurmatim va ezgu tilaklarimni izhor 
etaman.

El-yurtimiz sizlar kabi ming-ming lab 
mohir quruvchi va muhandislar, usta 
va meʼmorlarni, loyihachi va pudratchi 
tashkilotlar vakillarini Yangi Oʻzbekiston 
ravnaqiga munosib hissa qoʻshayotgan 
fidoyi insonlar deb biladi.

Sizlarning olijanob mehnatingiz bilan 
barpo etilayotgan yangi-yangi turar 
joylar, ishlab chiqarish obyektlari, yoʻl 
va kommunikatsiya tarmoqlari, taʼlim, 
sogʻliqni saqlash, madaniyat va sport 
maskanlari mamlakatimiz qiyofasini 
tubdan oʻzgartirib, hayotimizning yanada 
obod va farovon, fayzli boʻlishiga xizmat 
qilmoqda. Darhaqiqat, xalq man faatini 
oʻylab mustahkam va koʻrkam imoratlar 
qurish, ravon yoʻl va koʻp riklar bunyod 
etish dunyodagi eng savobli va xayrli 
ishlardan biridir.

Bugungi quvonchli ayyomda mana 
shunday ezgu faoliyatingiz uchun 
sizlarga har qancha tashakkur aytsak, 
arziydi, albatta.

Aziz yurtdoshlar!
Hozirgi kunda mamlakatimiz tom 

maʼnoda ulkan qurilish maydoniga 
aylanganiga barchamiz guvohmiz. 
Boshqa jabhalar qatorida qurilish 
tarmogʻi ham jadal rivojlanmoqda, 
sohaga yangi texnologiya va 
innovatsiya lar, eng zamonaviy meʼmoriy 
yechimlar faol kirib kelmoqda.

Oʻtgan yetti yil davomida yurtimizda 
qurilish ishlari hajmi bir necha barobar 
ortib, 2016-yildagi 30 trillion soʻm 

O‘ZBEKISTON QURUVCHILARIGA 
BAYRAM TABRIGI

oʻrniga 2022-yilda 131 trillion soʻmga, 
joriy yilning birinchi yarmida esa 68 
trillion soʻmga yetgani mamlakatimiz 
bunyodkorlari qisqa davrda qanday 
katta yoʻlni bosib oʻtganidan dalolat 
beradi.

Bu haqda soʻz yuritganda, soʻnggi 
yillarda “Obod qishloq” va “Obod 
mahalla” dasturlari doirasida 1 ming 500 
dan ortiq qishloq va mahallalarda yoʻl va 
transport infratuzilmasi, muhandislik-
kommunikatsiya tarmoqlari, ijtimoiy 
soha obyektlarida ulkan qurilish 
va obodonlashtirish ishlari amalga 
oshirilganini taʼkidlash lozim.

Aholimizning talab va ehtiyojlaridan 
kelib chiqib, ushbu yoʻnalishdagi ishlarimiz 
izchil davom ettirilmoqda. Shu yilning 
oʻzida “Yangi Oʻzbekiston” massivlari va 
uy-joyga talab yuqori boʻlgan hududlarda 
90 ming kvartiraga ega uy-joylar barpo 
etilayotgani ham bu fikrni tasdiqlaydi.

Bugungi kunda mamlakatimiz qurilish 
sohasida ham yangi davr bosh landi, 
desak, toʻgʻri boʻladi. Avvalo, sohaning 
huquqiy va moddiy-texnik bazasi 
mustahkamlanib, respublikamizning 
barcha hududlarida ilgʻor texnologiya 
va yondashuvlar asosida faoliyat yuri-
tadigan yangi-yangi qurilish tash ki-
lotlari paydo boʻlayotgani, qurilish ma-
teriallari industriyasi yuqori surʼatlar 
bilan rivojlanayotgani, malakali yetuk 
kadrlar tayyorlash tizimi yoʻlga qoʻyilgani 
shunday deb aytishga asos beradi.

Hurmatli doʻstlar!
Yangi Oʻzbekiston taraqqiyot stra-

tegiyasi oldimizga qoʻyayotgan muhim 
va dolzarb vazifalardan kelib chiqqan 
holda, sizlar bilan birgalikda sohada 
islohotlarni yanada chuqurlashtirish, bosh 

reja va shaharsozlik hujjatlari loyihalarini 
yangicha mezonlar asosida yaratish uchun 
katta harakatlarni boshladik. Jumladan, 
urbanizatsiya boʻyicha davlat boshqa-
ruvi tizimini takomillashtirish hamda 
2023-2027-yillarda aholi punktlarining 
sha harsozlik hujjatlarini ishlab chiqish 
dasturlari shakl lantirilmoqda.

Qurilish sohasida zamonaviy axborot-
kommunikatsiya texnologiyalarini keng 
joriy etish orqali qurilish jarayonlarining 
barcha bosqichlarida jamoatchilik 
nazoratini kuchaytirish, sifat va sama-
radorlikni oshirish, zahmatkash qu-
ruv chilarning mehnat va turmush 
sharoitlarini yaxshilash, ularni har 
tomonlama ragʻbatlantirish masalalari 
bundan buyon ham doimiy eʼtiborimiz 
markazida boʻlib qoladi.

Hurmatli bayram ishtirokchilari!
Siz, azizlarni, mamlakatimiz qurilish 

sohasini taraqqiy ettirishga munosib 
hissa qoʻshib kelayotgan barcha 
yurtdoshlarimizni kasb bayramingiz 
bilan yana bir bor chin yurakdan 
muborakbod etaman.

Sizlarga mustahkam sogʻliq, sha-
rafli va masʼuliyatli faoliyatingizda 
yangi-yangi yutuqlar, oilaviy baxt, 
xonadonlaringizga tinchlik, fayz-u 
baraka tilayman.

Jonajon Oʻzbekistonimiz, shahar 
va qishloqlarimizning obodligi, xal-
qimiz farovonligi yoʻlida qilayotgan 
mehnatlaringizning rohatini koʻring!

Qoʻlingiz aslo dard koʻrmasin, aziz 
doʻstlar!

Shavkat MIRZIYOYEV,
O‘zbekiston Respublikasi 

Prezidenti

AhOLINI SIFATLI OZIq-OVqAT MAhSULOTLARI VA ENERGIYA RESURSLARI 
BILAN KAFOLATLI TA’MINLASh MASALALARI KO‘RIB ChIqILDI

Prezidentimizning 
yaqinda eʼlon qilingan 
qarorida davlatimiz 
mustaqilligining oʻttiz ikki 
yillik bayramini munosib 
nishonlash chora-
tadbirlari belgilab berildi. 
Bu yilgi tantanalar yangi 
Oʻzbekistonning bugungi 
taraqqiyot darajasi, 
shon-shuhratiga mos 
tarzda  “Yangi hayot 
uchun, Yangi Oʻzbekiston 
uchun!” shiori ostida 
oʻtkaziladi.

Munosib va Qulay 
yashash sharoiti yaratish

mamlakatimizda amalga oshirilayotgan 
bunyodkorlik ishlarining eng muhim sharti

Yangi haYot uchun, Yangi o‘zbekiston uchun!

DaxlDorlik

“O‘ZBEKISTON – 2030” STRATEGIYASI

Yurtimiz taraqqiyot yoʻlida koʻplab mamlakatlar va yirik xalqaro tashkilotlar bilan turli 
sohalarda hamkorlik qilib kelmoqda. Xususan, xorijiy davlatlar bilan doʻstona, samarali 
munosabatlarni rivojlantirish borasida muhim natijalarga erishilyapti. Shu bilan birga, 
taʼlim-tarbiya tizimini yangi bosqichga koʻtarish, pedagog kadrlar tayyorlash sifatini 
ilgʻor xalqaro standartlar asosida takomillashtirish hamda oliy pedagogik  
taʼlim bilan qamrov darajasini oshirish borasida izchil 
chora-tadbirlar koʻrilmoqda.

HAYOTImIZ vA fAOlIYATImIZGA 
NEcHOG‘lIQ muSHTARAK?

Davomi 5-betda



inson qaDri uchun

tadbirkorlik

Shahar iqtisodiyotiga investitsiya lar 
kiritish boʻyicha Xitoy davlati yetakchilik 
qilmoqda. Ularning bu boradagi koʻrsatkichi 
13,1 million dollarni tashkil qiladi. 
Shuningdek, Rossiya, Janubiy Koreya, 
Eron, Germaniya va Turkiya ishbilarmonlari 
taqdim etgan investitsiyaviy loyihalar 
miqdori ham ortib boryapti.

Endilikda nafaqat qurilish, balki 
toʻqimachilik, neft va kimyo, qish loq 
xoʻjaligi sohalariga istiqbolli loyi halarni jalb 
etish salmogʻi ortishi hisobiga, shaharda 
sanoat mahsulotlari ishlab chiqarish 
hajmi va eksport salohiyati keskin oshdi. 
Dastlabki hisob-kitoblarga koʻra, 2023-
yil oxirigacha sanoat mahsulotlari ishlab 
chiqarish hajmi 2,9 trillion soʻmni, oʻsish 
surʼati esa 118,1 foizni tashkil etadi. Bu 
bir vaqtning oʻzida 13 ming 400 dan ortiq 
yangi ish oʻrni yaratish imkonini beradi.

— Shahrimizni ishsizlik va 
kambagʻallikdan xoli hududga aylantirish 
maqsadida 100 million dollardan ziyod 
xorijiy investitsiyani oʻzlashtirish borasida 
ish olib boryapmiz, — deydi Quvasoy 
shahri hokimining investitsiyalar, sanoat 
va savdo masalalari boʻyicha oʻrinbosari 
Salimjon Nishonqulov. — Kiritilgan 
investitsiyalarning asosiy qismi qurilish 
materiallari, toʻqimachilik, neft, kimyo 
va qishloq xoʻjaligi sohalariga toʻgʻri 
kelmoqda. Bu boradagi ishlar salmogʻini 

yanada koʻpaytirish, sarmoyadorlar 
bilan toʻgʻridan-toʻgʻri hamkorlik qilish 
maqsadida bir guruh quvasoylik 
tadbirkorlar Turkiyadagi “Ostim”  hamda 
“Ivedik” sanoat oʻlkasi sarmoya-
dorlari bilan uchrashib, savdo-iqtisodiy, 
investitsiyaviy, ilmiy-texnikaviy, texnopark 
va boshqa sohalarini qamrab olgan, 
umumiy qiymati 13 million dollarga teng 
investitsiyaviy hamkorlik kelishuvlarini 
imzoladi. “Forest yarn” MChJ bilan 
“Bursali tekstil sanayi ve ticaret A.S.” 

Prezidentning Andijon viloyatidagi virtual va 
Xalq qabulxonalari xodimlari tomonidan shu 
kungacha koʻplab shikoyatlar tahlil qilinishi, 
oʻrganilishi tufayli uzoq yillar hal etilmay 
kelayotgan murojaatlar ijobiy yechim topib, 
xalqimiz roziligiga erishilmoqda.

Izboskan tumanidagi Oʻrta qishloq 
mahallasida yashovchi Husanboy Orifjonov 
Xalq qabulxonasiga murojaatida Anorzor 
mahallasidan oqib oʻtuvchi Tentaksoy 
daryosi ustidagi koʻprik 1968-yilda katta 
sel kelishi oqibatida yuvilib ketganini 
bayon qilgan. Murojaatda taʼkidlanishicha, 
bu masala yuzasidan ellik yildan buyon 
turli tashkilotlarga murojaatlar yoʻllangan, 
biroq  eʼtibordan chetda qolib ketavergan, 
xalq dardiga quloq solinmagan. Husanboy 
akaning yozishicha, Izboskan va Paxtaobod 
tumanlarini bogʻlab turuvchi koʻprik qayta 
tiklansa, hududda istiqomat qiluvchi 500 
mingdan ortiq fuqaroga xizmat qilishi 
mumkin. 

Murojaat Izboskan tumani 
Xalq qabulxonasi tomonidan 
roʻyxatdan oʻtkazilib, vakolatli 
idoralar nazoratiga olingach, 
muammo oʻz yechimini topdi. 
2017-yilda Tentaksoy daryosi 
ustida koʻprik qurish ishlari 
jadal boshlab yuborildi. Qisqa 
fursatda uzunligi 73 metr, 
eni 10 metr boʻlgan koʻprik 
foydalanishga topshirildi. 

Yana bir misol. 2018-yilda Xalq 
qabulxonasiga Choʻrtonliq mahallasidan 
Tursunboy Qoʻchqorov maktub yoʻllab, oʻn 
yildan buyon qishloqda yangi maktab qurishni 
soʻrab murojaat qilayotganini, lekin biror 
natija boʻlmayotganini aytgan. U qabulxona 
ochilganini eshitib, Choʻrtonliqqa zamonaviy 
maktab qurib berishda amaliy yordam 
soʻragan. Murojaat oʻrganib chiqilgach, koʻp 
oʻtmay das turga kiritildi. Tezkor amalga 
oshirilgan saʼy-harakatlar tufayli qish loq 
bolalari 2019-yilda yangi oʻquv yilini yangi 

maktabda boshladi. 210 oʻrinli maktab 
Choʻrtonliq qish logʻi ahliga munosib tuhfa 
boʻldi.

Bundan tashqari, Oybek mahallasida 
yashovchi Boqijon Mahmudov oʻz 
murojaatida ellik yildan buyon tibbiyot 
sohasida fao liyat olib borishini, jumladan, 33 
yil Andijon tibbiyot institutida dars berganini, 
Izboskan tumanida xususiy shifoxona ochib, 
aholiga tibbiy xizmat koʻrsatib kelayotganini 
maʼlum qilgan. Muammo shundaki, 
aholiga zamonaviy tibbiy xizmat koʻrsatish 
maqsadida Xitoydan olib kelinayotgan 2 
mil liard 400 million soʻmlik zamonaviy tibbiy 
jihozlar 5 oydan buyon bojxona terminali 
omborxonasida nomaʼlum sabab larga koʻra 
ushlab turilgan. 

Bu murojaat ham Xalq qabulxonasi 
aralashuvi bilan ijobiy hal etildi va tibbiy 
jihozlar shifoxonaga keltirib oʻrnatildi.

Shinam mahallasida istiqomat qiluvchi 
Hasanboy Joʻrayev oʻz murojaatida bir necha 
yillardan buyon tadbirkorlik qilish uchun 
bankdan kredit ololmayotganini bildirgan. Qayd 
etilishicha, u boʻsh turgan binoda avtomobillarga 
texnik xizmat koʻrsatish maqsadida kredit olish 
uchun banklarga murojaat qilgan, biroq natija 
boʻlmagan.  Tadbirkorga bankdan 354 million 
soʻm kredit olishga amaliy yordam koʻrsatildi. 
Ayni paytda tadbirkor 11 ish oʻrni yaratib, 
aholiga xizmat koʻrsatib kelyapti. 

Bugungi islohotlar xalqimiz hayotida yangi 
sahifalar ochayotganini mamlakatimiz hududlari 
boʻylab oʻtkazilayotgan ommaviy qabullar yana 
bir bor isbotlamoqda. Bu inson qadri, huquq 
va manfaatlarini amalda taʼminlash davlat 
siyosatining negizi, pirovard maqsadiga aylanib 
bormoqda, deganidir. Eng muhimi, barcha 
soha rahbarlarining eng quyi boʻgʻinga —  
mahallalarga tushib, xalq bilan muloqot olib 
borayotgani tizimli muammolarga maqbul 
yechim boʻlmoqda. 

Bunga ham misollar koʻp. Masalan, 
tumanimizning Zarbdor mahallasida yashovchi 
Narimonjon Niyozov Prezident Admi nis-
tratsiyasi tomonidan tashkil etilgan ommaviy 
sayyor qabulga kelib, qishloq xoʻjaligi texnikalari 
sotib olish uchun kredit olishda amaliy yordam 
soʻradi. Murojaat tuman Xalq qabulxonasi va 

sektor rahbarlari  tomonidan ijobiy hal qilinib, 
Xalq bankining Izboskan tumani filialidan 300 
million soʻm kredit olib berildi. Hozir bu fuqaro 
aholi va fermer xoʻjaliklaridagi qish loq xoʻjaligi 
yerlarini shudgorlashda xizmat koʻrsatib keladi. 
Shu bilan birga, 4 ishsiz mahalladoshini ish 
bilan taʼminlagan. 

Umuman olganda, joriy yilning oʻtgan 
davrida Prezidentning Izboskan tumanidagi 
Xalq qabulxonasiga kelib tushgan 850 dan 
ziyod murojaat koʻrib chiqilib, qariyb barchasi 
ijobiy hal etildi. Murojaatlarning toʻliq, oʻz 
vaqtida va qonuniy oʻrganib chiqilishi natijasida 
ularni qanoatlantirish darajasi ham yil sayin 
oshib bormoqda.

Xususan, bu koʻrsatkich 2021-yilda 55,6 
foiz, 2022-yilda 59,1 foizni koʻrsatgan boʻlsa, 
2023-yilning oʻtgan davrida 80,1 foizni tashkil etdi. 
Hal boʻlgan har bir murojaat ortida esa bir qancha 
oilalar taqdiridagi oʻzgarishlar mujassam.

Joriy yildan boshlab Izboskan 
tuman Xalq qabulxonasida 
Respublika boʻylab tuman-
shahar Xalq qabulxonalarida 
birinchilardan boʻlib yangicha 
jarayonlar tashkil qilindi. 
Andijon viloyatidagi barcha 
tashkilot-muassasa rahbarlari 
bilan kelishilgan holda 
tumanning eng chekka va olis 
hududlarida ommaviy sayyor 
qabullar oʻtkazildi. 

Natijada yana koʻplab muammolar aniqlandi. 
Aytaylik, Taraqqiyot mahallasiga shu kungacha 
toza ichimlik suv tarmogʻi kelmagani sababli aholi 
qoʻlbola usulda kovlangan zax suvdan isteʼmol 
qilib kelgan. Xalq qabulxonasi tashabbusi bilan 
tashkil etilgan ommaviy sayyor qabuldan soʻng 
mahallaga toza ichimlik suv keldi. 

Albatta, biz Xalq qabulxonalari instituti 
amalda berayotgan natijalarning ayrimlariga 
toʻxtaldik. Xalq bilan muloqotning bu noyob 
tizimi tufayli murojaatlar bilan ishlash masalasi 
davlat siyosatining ustuvor yoʻnalishlaridan 
biriga aylandi. Pirovardida esa xalqimiz turmush 
farovonligi orta boshladi.

Oybek MELIBOYEV,
O‘zbekiston Respublikasi 

Prezidentining
Andijon viloyati 

Izboskan tumanidagi 
Xalq qabulxonasi mudiri

EllIK YIllIK muROJAAT 
QANDAY YEcHIm TOPDI?

Muammo bor ekan, uning yechimi ham boʻladi. Faqat unga qunt, hafsala va 
eʼtibor bilan yondashish kerak. Keyingi yillarda xalq bilan muloqotning yangi 
tizimiga asos solingani, jumladan, barcha darajadagi rahbarlar odamlar orasida 
boʻlib, muammolarga yechim topish yoʻllarini izlayotgani va eng muhimi, koʻp 
hollarda shunga erishilayotganini Andijon viloyati Izboskan tumanidagi ayrim 
misollar bilan keltiramiz.

kompaniyasi oʻrtasida boʻyalgan ip-
kalava yetkazib berish yuzasidan qiymati 
10 million dollarlik savdo shartnomasi 
imzolandi. Shu kunga qadar korxona 
tomonidan 831,8 ming dollarlik mahsulot 
eksport qilindi. Bundan tashqari, 
“Ellycardin textil” xorijiy korxonasiga 
shahardagi kichik sanoat zonasidan 
bino ajratildi. Bu yerga qiymati 500 ming 
dollarlik xorijiy investitsiya kiritildi, 100 
nafarga yaqin xotin-qizning bandligi 
taʼminlandi. Shuningdek, Jahon banki 
va xalqaro moliya institutlari hisobidan 
5 ta loyiha boʻyicha 6,5 million dollar 
kredit oʻzlashtirilishi hisobiga 173 nafar 
quvasoylik ishli boʻldi. Bu ishlar bilan 
cheklanib qolganimiz yoʻq. Joriy yilning  
27-28-iyul kunlari  Prezidentimizning 

Taʼkidlash joizki, yangi loyihani ishga 
tushirish maqsadida Yevropa va Osiyo 
mamlakatlaridan qurilish oynalari ishlab 
chiqarish boʻyicha eng soʻng gi rusumdagi 
asbob-uskuna, jihozlar olib kelindi. 
Natijada elektr energiyasi sarfini ikki 
barobar kamaytirish, mahsulot tannarxini 
oʻrtacha 20-30 foiz arzonlashtirish imko-
niyati yaratildi. Yangi loyiha mahalliy 
bozorning ushbu turdagi oynalarga 
boʻlgan ehtiyojini qoplash bilan birga 
eksport koʻlamini ham kengaytirish 
imkonini bermoqda. 

Keyingi yillarda tikuv-toʻqimachilik 
sohasi ancha rivojlandi. Endi mahalliy 
sharoitda ham yuqori sifatli, import 
oʻrnini bosuvchi turfa liboslar ishlab 
chiqarilmoqda.

Turkiyalik tadbirkor Aslan Muhammet 
taʼsischiligida faoliyat boshlagan 
“Ellycardin textile” korxonasiga 500 
ming dollar investitsiya jalb etilib, 
mahalliy xomashyodan ayollar roʻmol va 
sharflari tayyorlanyapti. Korxona faoliyat 
boshlaganiga koʻp boʻlgani yoʻq, lekin 
uning mahsulotlariga talab yuqori. Shu 
kunga qadar, umumiy miqdorda 200 ming 
dollardan ortiq mahsulot xorijga sotildi. 

— Korxonamizda “VIEN POLO”  
brendi ostida 70 dan ortiq turda mahsulot 
tayyorlanmoqda, — deydi korxona rahbari 

Mashhuraxon  Akramova. — Mahsulotlarni 
sotish yuzasidan 12 ta xorijiy davlat 
korxonalari bilan kelishuv shartnomalari 
imzolaganmiz. Yuzdan ortiq yangi ish 
oʻrni yaratildi. Ishchi-xizmatchilarning 
aksariyatini ishsiz, “Ayollar daftari”, 
“Yoshlar daftari” roʻyxatida turgan va kam 
taʼminlangan oila aʼzolari tashkil etadi. 
Ularning samarali fao liyat koʻrsatishi, dam 
olishi bilan bogʻliq barcha sharoitlar yaratib 
berilgan.  

Ayni paytda shaharda ishlab 
chiqarilgan mahsulotlar eksporti bilan 
shugʻullanayotgan tashqi iqtisodiy fao-
liyat subyektlarining soni 58 taga yetdi. 
Joriy yilning oʻzida bu yoʻnalishda 14 ta 
yangi korxona ish boshladi.

Tahlillarga koʻra, yil oxiriga qadar 
umumiy miqdorda 35,4 million dollar 
boʻlgan mahsulot eksport qilinadi. Bu 
oʻtgan yilga nisbatan 136 foiz koʻp.

Bir soʻz bilan aytganda, amalga 
oshirilayotgan loyiha va tashabbuslar 
koʻlami yildan-yilga kengaymoqda. 
Bu esa mavjud salohiyat, imtiyoz va 
imkoniyatlardan samarali foydalanish 
orqali aholi bandligini taʼminlash, 
farovonligini oshirishga xizmat qilishi 
shubhasiz.

Rasuljon KAMOLOV, 
“Yangi O‘zbekiston” muxbiri

viloyatimizga amaliy tashrifi chogʻida 
belgilab berilgan vazifalarga alohida 
eʼtibor qaratgan holda, yil yakuniga qadar 
kamida 100 million dollar investitsiya jalb 
qilish boʻyicha aniq takliflar ishlab chiqish 
ustida ish olib boryapmiz.

“Art soft ceramics” korxonasi ana 
shunday istiqbolli loyihalar sirasiga 
kiradi. Bu yerda yiliga 2,9 million kvadrat 
metr keramogranit tayyorlanmoqda. 
350 nafardan ortiq aholi band boʻlgan 
korxona toʻliq mahalliy xom ashyoda 
ishlaydi. Bu yuqori sifatga ega boʻlgan, 
arzon hamda xaridorgir mahsulot 
tayyorlash imkonini bermoqda.

— Yangi loyiha uchun umumiy qiymati 
20 million dollar sarmoya kiritib, zamonaviy 
ishlab chiqarish jihozlari olib kelganmiz, —  
deydi korxona rahbari Qahramon 
Husainov. — Mahsulotlarimiz ichki 
bozordan tashqari  Rossiya, Qirgʻiziston, 
Tojikiston mamlakatlariga sotilmoqda. 
Ayni kunda eksport salmogʻini oshirish, 
geografiya sini kengaytirish, sarmoyadorlar 
bilan aloqalarni mustahkamlash orqali 
yangi loyihalarni amalga oshirish ustida 
izlanishlar olib boryapmiz.

“Kvarts” aksiyadorlik jamiyati nafaqat 
mamlakatimiz, balki Markaziy Osiyodagi 
yirik sanoat korxonalaridan biri. Bozor 
iqtisodiyoti talablariga muvofiq ish 
yuritayotgan korxonada yangi mahsu-
lot — silliqlangan qurilish oynalari 
ishlab chiqarish yoʻlga qoʻyildi. Loyihani 
amalga oshirish uchun 41 million dollar  
investitsiya jalb etildi. Bu yerda yiliga 
22 million kvadrat metr import oʻrnini 
bosuvchi mahsulotlar tayyorlanmoqda.

XORIJIY INvESTITSIYA:
imtiyoz, imkoniyat, samara

Quvasoy shahrida oʻtgan olti oyda yangi ishlab chiqarish tarmoqlari 
qurish, modernizatsiya qilish, sanoat va xizmat koʻrsatish sohalarini 
rivojlantirishga yoʻnaltirilgan umumiy qiymati 31,5 million dollarlik 
xorijiy investitsiya va kreditlar oʻzlashtirildi. Bu oʻtgan yilning shu 
davriga nisbatan 120 foiz koʻp.  

Yurtimizda “yashil energetika”ni rivoj-
lantirish, iqtisodiyotga energiya tejamkor 
texnologiyalarni joriy etish boʻyicha katta ishlar 
qilinmoqda.

Oʻtgan davrda 430 megavattli qayta 
tiklanuvchi energiya manbalari ishga tushirildi. 
Shuning oʻzi yiliga 1,2 milliard kilovatt-soat elektr 
energiyasini ishlab chiqarmoqda. Bu — ijtimoiy 
soha obyektlari yillik isteʼmolining 60 foiziga teng, 
degani.

Bugungi kunda ijtimoiy soha va tadbirkorlik 
obyektlari hamda aholi xonadonlarida 250 
megavatt quyosh panellari oʻrnatildi.

Shu bilan birga, energiya resurs larini tejash 
tobora dolzarb boʻlib bormoqda. Yil yakuniga 
qadar 3,7 milliard kilovatt-soat elektr va 2,4 
milliard kub metr gazni iqtisod qilish zarurligi 
koʻrsatib oʻtildi.

Ikkinchi yarim yillikda 30 mil liard kub metr 
gaz qazib olish hamda yerosti gaz omborlarida 
zaxirani kamida 3,5 milliard kub metrga yetkazish, 
41 milliard kilovatt-soat elektr ishlab chiqarish 
vazifasi belgilandi.

Elektr tarmoqlari va transformatorlarni toʻliq 
taʼmirlash, energiya resurslari isteʼmolida tartib-
intizomni kuchaytirish boʻyicha topshiriqlar 
berildi.

Prezident Shavkat Mirziyoyev shu kuni Abu 
Ali ibn Sino nomidagi  Buxoro davlat tibbiyot 
institutining yangi binosini borib koʻrdi.

Ilgari ushbu taʼlim maskani oʻtgan asrning 
50-60-yillarida qurilgan binolarda va tarqoq 
joylashgan edi. Oʻzining klinikasi ham yoʻq 
edi. Investitsiya dasturi doirasida shahar 
chekkasida institut uchun yangi majmua qurilib, 
joriy yil may oyida foydalanishga topshirildi.

Majmua 900 oʻrinli oʻquv binosi, 200 oʻrinli 
klinika, simulyatsiya oʻquv markazi, vivariy, sport 
zali, 1 ming 200 oʻrinli talabalar yotoqxonalari, 
oshxonani oʻz ichiga olgan hamda jahon 

standartlaridagidek yaxlit joylashgan. Fanlar 
akademiyasi Immunologiya va inson genomikasi 
instituti filiali ham tashkil etilgan.

Bugungi kunda institutda davolash, pediatriya, 
stomatologiya, oliy hamshiralik ishi, tibbiy 
pedagogika, tibbiy profilaktika, tibbiy biologiya, 
xalq tabobati, farmatsiya kabi 9 ta yoʻnalishda 
mutaxassislar tayyorlanmoqda. Ularga 568 nafar 
professor-oʻqituvchilar saboq berayotir.

— Bu Yangi Oʻzbekistonga munosib oliygoh 
boʻldi. Endi u ilmi bilan xalqimizga xizmat 
qilishi kerak. Yurtimizda Tibbiyot akademiyasi, 
ixtisoslashgan ilmiy markazlar, hududlarda 
institutlar bor. Bu ilmiy salohiyat qanday qilib 
xalqqa yetib boradi? Buning uchun ularni 
hududlarga biriktirish, sogʻlom tibbiy-ijtimoiy 
muhit yaratish kerak. Masʼul mahallasida 
kasalliklar kamayishiga qarab, mutaxassislarga 
ustama berish mumkin. Obrazli aytganda, 
profilaktika nuqtayi nazaridan 36 million aholi 
ustida “soyabon boʻlish” kerak, — dedi Shavkat 
Mirziyoyev.

Mahallalarda fitobarlar tashkil qilish, shifobaxsh 
giyohlar afzalligini targʻib etish, Buxoroda farmsanoat 
klas teri tuzish muhimligi taʼkidlandi.

Shu yerda Buxoro shahrini rivojlantirish 
loyihasi koʻrib chiqildi.

Buxoroning tarixiy qismida turizm 
infratuzilmasini yaxshilash va sayyohlar uchun 
sharoit larni kengaytirish lozimligi taʼkid landi. 
Shuning dek, Toʻdakoʻl suv omborining gʻarbiy 
hududi Buxoro viloyatiga oʻtkazilib, dam olish 
turizmi tashkil etish rejalashtirilgan.

— Buxoro iqtisodiyotini barqaror qilamiz desak, 
turizm imkoniyatlarini 10 karra oshirishimiz zarur. 
Faqat bugunni, bir yilni emas, kelajak 50 yilni 
oʻylashimiz kerak. Agar viloyatga 10 million turist 
kelsa, odamlar xizmatlarni koʻpaytirsa, qancha 
daromad paydo boʻladi, — dedi davlatimiz rahbari.

Shu bilan davlatimiz rahbarining Buxoro 
viloyatiga tashrifi yakunlandi.

OʻzA

AhOLINI SIFATLI OZIq-OVqAT 
MAhSULOTLARI VA ENERGIYA RESURSLARI 
BILAN KAFOLATLI TA’MINLASh MASALALARI 

KO‘RIB ChIqILDI

Boshlanishi 1-betda



Yangi haYot uchun, Yangi o‘zbekiston uchun!

oʻtkazish, qurilish-montaj ishlari tugallangan 
obyektdan foydalanish uchun ruxsatnoma 
berish, koʻchmas mulk buzilishga tushgan 
yoki tushmagani toʻgʻrisida maʼlumotnoma 
berish kabi xizmatlar shunday amalga oshirib 
kelinmoqda. Natijada oʻtgan yili ushbu tizim 
orqali 228 mingdan ortiq murojaat kelib 
tushgan boʻlsa, 148 mingdan ortigʻi qanoat-
lantirilgan, 80 mingtasi oʻrnatilgan tartibda 
rad etilgan. Joriy yilda kelib tushgan 83 
mingdan ortiq murojaatning 52 mingdan 
ziyodi qanoatlantirildi, 25 mingtasi oʻrnatilgan 
tartibda rad etildi, 5 ming 900 tasi koʻrib 
chiqilmoqda.

Quruvchilik katta masʼuliyat talab qiladigan 
kasb. Har kim ham qurilish ishlari bilan 
shugʻullanavermaydi. Tizimdagi elektron 
reyting va tender haqiqiy hamda tajribali pudrat 
tashkilotlarini aniqlashda qoʻl kelmoqda. 
Xususan, reyting elektron platformasida 
qurilish-pudrat va loyiha tashkilotlari reytingi 
tegishli davlat organlarining axborot tizimlari 
bilan integratsiya qilingan. Shu orqali ularning 
maʼlumotlari hamda sohadagi reytingi  
shakllantiriladi. Hozirgi kunda ushbu reytingga 
19 mingdan ortiq qurilish-pudrat tashkiloti 
kiritilgan. Loyi ha tashkilotlari reytingi tizimida 
esa jami 1 ming 900 dan ortiq loyiha tashkiloti 
mavjud.

Tender elektron platformasi tufayli qurilish 
sohasida elektron tender jarayonlarida 
inson omili toʻliq bartaraf etildi. Tizim 
tashkilotlar reytingi va ularning tijorat taklifini 
avtomatik ravishda baholagan holda ijrochi 
tashkilotni aniqlaydi. Qolaversa, bu tizim turli 
qogʻozbozliklar, xarajatlarning ham oldini 
oladi. U orqali 2022-yilda 7 ming 57 ta obyekt 
boʻyicha tender oʻtkazilib, 748 milliard soʻm 
mablagʻ iqtisod qilingani shundan dalolat 
beradi. Joriy yilda esa 656 ta loyiha tashkiloti 
va 509 ta qurilish-pudrat tashkilotiga tender 
oʻtkazilib, 149,5 milliard soʻm tejaldi.

Ehtiyoj oshmoqda, 
taʼminot-chi?

Soʻnggi olti yilda mamlakatimiz aholisi 
5 million 500 ming nafarga koʻpa yib, 36 
milliondan oshdi. Shaharlarimiz ham 
kengayib, tobora zamonaviylashib bormoqda. 
Bu esa uy-joyga ehtiyojni ham oshiradi, 
albatta. Yurtimizda jadal tus olayotgan qurilish 
ishlari, turar joylar barpo etilishidan koʻzlangan 
maqsad ham ana shu talabni qondirishdir. 

2017-yildan buyon respublika boʻyicha 326 
mingta yangi turar joy foydalanishga topshirildi, 
bu davrda uy-joy bilan taʼminlash aholi jon 
boshiga 18 foiz koʻpaydi. 

Oxirgi uch yilda banklar tomonidan 210 
ming oilaga 33 trillion soʻm ipoteka kreditlari 
ajratilgan. Ehtiyojmand 73 ming oilaga 
boshlangʻich badal va foiz toʻlovlari uchun 1,3 
trillion soʻm subsidiya berilgan. Bular kichik 
raqamlar emas, albatta. Buning ortida, avvalo, 
insonparvar davlatda “inson qadri uchun” 
tamoyili asosida olib borilayotgan islohotlar 
samarasi yotibdi. Shunday saʼy-harakatlar 
tufayli nafaqat yangi uy-joylar, ijtimoiy 
obyektlar qad rostlayapti, balki shahar-u 
qishloqlarimiz infratuzilmasi zamonaviylashib, 
qoʻshimcha tarmoqlar imkoniyati ham 
ortmoqda.  

Shuningdek, dasturga koʻra, uy-joyga 
talab yuqori boshqa hududlarda xususiy 
tadbirkorlar tomonidan qurilayotgan  60 ming 
284 ta xonadondan iborat 1 ming 175 ta uy-
joyning 1008 tasi  (5 ming 47 ta xonadon)da 
qurilish-montaj ishlari olib borilmoqda. Yangi 
massivlarda muhandislik tarmoqlariga ulash 
ishlari ham jadal kechmoqda.

Davlatimiz rahbari shu yil aprel oyi-
da “Yangi Oʻzbekiston” massivlarida uy-
joy qurilishi va 2023-yil uchun ipoteka 
dasturini amalga oshirish boʻyicha ustuvor 
vazifalarga bagʻishlangan video selektor 
yigʻilishida ushbu yoʻnalishdagi ishlarni 
yanada rivojlantirish yuzasidan qator taklif 
va tashabbuslarni ilgari surdi. Masalan, 
koʻproq aholini qamrab olish maqsadida 
rasmiy daromadi yetarli boʻlmagan aholiga 
ham ipoteka krediti olish imkoni yaratilishini 
taʼkidladi. Ularning toʻlov qobiliyatini 
aniqlashda bank kartasidagi aylanma, ijara, 
kommunal va boshqa xarajatlarga toʻlangan 
pullari ham hisobga olinishini qayd etdi. 

Dastlabki badalni koʻproq toʻlagan fuqarolar 
bankdan arzonroq kredit olish imkoniyatiga 
ega boʻladi. Subsidiyaga ajratilgan 
mablagʻlarni tezroq ishlatish uchun subsidiya 
xabarnomasining amal qilish muddati 12 
oydan 4 oyga tushiriladi. Shu bilan birga, bu 
oylar davomida sertifikatidan foydalanmagan 
fuqarolarga subsidiya olish uchun yana qayta 
murojaat qilish huquqi beriladi.

Aholini arzon uy-joylar bilan taʼminlashga 
qaratilgan yana bir loyiha — “Mening birinchi 
uyim” dasturi doirasida vazirlik huzurida 
maxsus uy-joy kompaniya si tashkil etiladigan 
boʻldi. Buning uchun Toshkent viloyati 
Zangiota tumanidan 36 gektar yer ajratilib, 
58 ta koʻp qavatli uy, ijtimoiy muassasalar, 
koʻngil ochar mas kanlar quriladi. Bunda 
tadbirkorlarga savdo va tijorat maydonlarini 
bozor narxida sotish orqali uy-joylar narxini 
arzonlashtirishga erishiladi.

Oʻsha videoselektor yigʻilishida qurilish 
sohasiga taalluqli yana koʻplab boshqa 
masalalar ham oʻrtaga tashlandi. Qurilish 
tannarxini pasaytirish uchun yogʻoch, 
fanera, yogʻochli opalubka va oynani 

import qilishda 2025-yilga qadar bojxona 
boji bekor qilinishi, yuqori markali sement 
boʻyicha bojxona boji imtiyozi yana bir yilga 
uzaytirilgani shular jumlasidandir. Qarang, 
birgina sement boʻyicha qoʻllaniladigan 
imtiyoz tufayli uy-joy qurish tannarxi 5 
foizgacha arzonlashadi. 

Qurilishlarni hudud infratuzilmasi 
quvvatiga olib borish, qurilish materiallari 
ishlab chiqaruvchilarni qoʻllab-quvvatlash, 
imoratlarni seysmik jihatdan standartlarga 
mos barpo etish masalalari ham keng 
muhokama etildi. 

Bugungi kunda tizimda amalga 
oshirilayotgan ishlar ana shu vazifalar ijrosiga 
qaratilgan. Zero, qurilishlar samarasi qad 
koʻtarayotgan bino-yu inshootlar qatorida 
odamlarning kayfiyati, hayot tarzida ham 
oʻz aksini topadi. Qolaversa, qurilish 
industriyasining iqtisodiyot tarkibida tutgan 
oʻrni juda yuqori. Shu jihatdan olganda, 
bugungi kunda Oʻzbekistonda qurilish 
sohasida olib borilayotgan ishlar, xizmatlar 
milliy iqtisodiyotni mus tahkamlovchi tayanch 
nuqta sifatida ijtimoiy yoʻnalishdagi dolzarb 
vazifalarga yechim topishda muhim vosita 
boʻlayotgani bilan eʼtiborga molikdir. Yaʼni 
qurilish lar yangi Oʻzbekistonda yangicha 
hayot tarzini yuzaga chiqarmoqda. 

Qurilish iqtisodiyotning barcha tarmoqlari 
moddiy-texnik bazasini yaratishda, 
aholining shinam uy, ijtimoiy va muhandislik 
infratuzilmasi xizmatlari, shuningdek, madaniy 
dam olishga boʻlgan ehtiyojlarini qondirishda 
muhim ahamiyat kasb etadi.

Bugungi kunda mamlakatimiz qurilish 
sohasidagi siyosati, bu borada amalga 
oshirilayotgan loyiha va ishlar ayni shu 
maqsadlarga xizmat qilayotgani bilan alohida 
ajralib turadi.

Botir ZOKIROV, 
O‘zbekiston Respublikasi 
qurilish va uy-joy kommunal 
xo‘jaligi vaziri

Sohaga bozor tamoyillari joriy qilinishi 
natijasida yuzlab xususiy  buyurtmachi 
kompaniyalar shakllandi. Yigʻma temir-
betonli koʻp qavatli uylar quruvchi 11 ta yirik 
klaster paydo boʻldi. Tadbirkorlarga sharoit 
yaratilgani tufayli sement, gazoblok, kafel, 
keramogranit ishlab chiqarish koʻpayib, narxi 
ancha arzonlashdi. Pirovardida, oʻtgan yili 60 
ming xonadonli koʻp qavatli uylar barpo etildi. 
31 ta hududda “Yangi Oʻzbekiston” massivlari 
qurilishiga kirishildi. 

Umuman, joriy yilda uy-joy qurish haj-
mini 1,5 barobar oshirib, 90 ming xonadonga 
yetkazish rejalashtirilgan. 

Yangi loyihalar ahamiyati 
nimada?

Inson manfaati ustun qoʻyilgan bunday ijtimoiy 
siyosat izchillik kasb etayotgani bilan yanada 
ahamiyatlidir. Xususan, Prezidentimizning 
2023-yil 13-apreldagi farmoni ijrosini taʼminlash 
maqsadida Vazirlar Mahkamasi tomonidan 
tasdiqlangan manzilli roʻyxatga koʻra, respublika 
boʻyicha jami 90 ming 923 ta xonadondan iborat 
2012 ta uy qurilishi belgilab olindi. Shundan 14 ta 
hududdagi 38 ta “Yangi  Oʻzbekiston” massivida 
30 ming 639 ta xonadondan iborat 837 ta uy 
barpo etiladi. 

Oʻtgan yil dasturiga asosan, “Yangi 
Oʻzbekiston” massivlaridagi qurilishi 
belgilangan, yildan-yilga oʻtuvchi 532 ta 
uyning 111 tasi (21 foiz) foydalanishga 
topshirildi. 2023-yil dasturiga asosan, 
shunday massivlarda yangidan quriladigan 
305 ta uyning 288 tasi auksionga chiqarilib, 
218 tasi sotilgan hamda pudrat tashkilotlari 
aniqlandi. Qolgan 70 tasi boʻyicha savdolar 
davom etmoqda.

Shuningdek, 172 ta uy-joyga ishlab 
chiqilgan loyiha-smeta hujjatlari ekspertizadan 
oʻtkazilib, ijobiy xulosalar olindi. 153 ta uy-
joy qurilish va uy-joy kommunal xoʻjaligi 
sohasida nazorat ins peksiyasidan roʻyxatdan 
oʻtkazilib, qurilish-montaj ishlarini boshlashga 
ruxsatnoma olindi. 

Bugungi kun holatiga koʻra, “Yangi 
Oʻzbekis ton” massivlarida 126 ta uy-joy 
(3 ming 994 ta xonadon) foydalanishga 
topshirildi. Yaʼni shuncha odam oʻz orzusidagi 
uyga, manzilga ega boʻldi. 

OlTI YIl IchIdA QuRIlISh SOhASIgA OId 537 TA TeXnIK 
nORMATIv huJJAT IShlAB chIQIlIB, eSKIlARI YAngIlAndI. 
BInOlARnIng eneRgIYA SAMARAdORlIgInI OShIRISh 
vA QAYTA TIKlAnuvchI eneRgIYA MAnBAlARIdAn 
FOYdAlAnIShgA OId 10 TA nORMATIv huJJAT YevROpA 
STAndARTlARI ASOSIdA TAKOMIllAShTIRIldI. 

Munosib va Qulay 
yashash sharoiti yaratish

Mustaqillik bayramidan sal avvalroq 
esa biz, quruvchilar oʻz kasb bayramimizni 
nishonlaymiz. Gap shundaki, davlatimiz 
rahbarining 2017-yil 7-avgustdagi farmoniga 
binoan, har yili avgust oyining ikkinchi 
yakshanbasi Oʻzbekiston Respublikasi 
qurilish sohasi xodimlari kuni deb eʼlon 
qilingan.

Maqolani bejiz bu ikki hujjat bilan 
boshlamadik. Binobarin, hozirgi kunda yangi 
Oʻzbekistondagi izchil islohotlar tufayli qurilish 
sohasi ham taraqqiyotning yangi bosqichiga 
koʻtarilmoqda. Amalga oshirilayotgan ishlar 
samarasi ijtimoiy hayotimizdagi ulkan 
oʻzgarishlar, xususan, “Obod qishloq”, “Obod 
mahalla” dasturlari asosida yangilanayotgan 
hududlar qiyo fasida, “Yangi Oʻzbekiston” 
massivlari barpo etilishida, odamlarning oʻz 
uyiga ega boʻlish jarayonidagi quvonchlarida 
aks etmoqda.  

Xalqimizning hayot sifati va darajasini 
oshirishga bevosita xizmat qiladigan soha 
vakillari sifatida quruvchilarning zamonaviy 
bino va inshootlarni barpo etishdagi, shahar-u 
qishloqlarimiz qiyofasini tubdan oʻzgartirish 
borasidagi faol ishtirokini alohida taʼkidlash joiz.  

Zamonaviylik va xavfsizlik — 
qurilishda bosh mezon

Bugun qurilish-bunyodkorlik ishlari 
mamlakat iqtisodiyotining jadal surʼatlar 
bilan rivojlanib kelayotgan sohalaridan biriga 
aylandi. Respublika boʻyicha jami qurilish 
ishlari hajmi 2017-yilda 35 trillion soʻmni, 
2018-yilda 51 tril lion soʻmni, 2019-yilda 71 
trillion soʻmni, 2020-yilda 88 trillion soʻmni, 
2021-yilda 108 trillion soʻmni va 2022-yilda 
131 trillion soʻmni tashkil etgani fikrimizning 
yaqqol tasdigʻidir.

Soʻnggi yillarda qurilish sohasini isloh 
qilish boʻyicha Prezidentning 27 ta hujjati va 
hukumatning 24 ta qarori qabul qilingani esa 
ushbu yoʻnalishdagi ishlar har tomonlama 
mukammal boʻlishiga zamin yaratgan boʻlsa, 
Shaharsozlik kodeksi yangi tahrirda qabul 
qilinishi ishlarni yangi zamon talab lariga 
moslashtirishga xizmat qildi.

Shuningdek, 2021-2025-yillarda qurilish 
tarmogʻini modernizatsiya qilish va innovatsion 
rivojlantirish boʻyicha strategiya va “Yoʻl 
xaritasi” tasdiqlandi. Muhimi, ushbu hujjatlar 
doirasida qator chora-tadbirlar va islohotlar 
amalga oshirilib, muayyan natijalarga erishildi. 
Bu nimalarda koʻrinadi? 

Avvalo, taʼkidlash kerakki, oʻtgan olti yil 
davomida shahar va qishloq aholi punktlari 
boʻyicha jami 1 ming 370 ta shaharsozlik hujjati, 
jumladan, 202 ta shahar va shaharchaning, 
1 ming 168 ta qish loq mahalla fuqarolar 
yigʻinining bosh rejasi bilan birgalikda batafsil 
rejalashtirish loyihalari ishlab chiqildi.

“Obod qishloq” va “Obod mahalla” das-
turlari doirasida ahvoli ogʻir 1 ming 944 ta 
mahallaning bosh reja sxemalari tayyorlandi.

Yil oxirigacha yana 225 ta shaharsozlik 
hujjati, jumladan, 11 ta shahar va 50 ta 
shaharcha bosh rejasi, 42 hududning master 

ekspertiza tashkilotlari elektron reytingi yoʻlga 
qoʻyildi.

Ekspert mutaxassislarni attestatsiyadan 
oʻtkazish va murakkablik toifasi boʻyicha 
loyihalarga tabaqalashgan holda xulosalar 
berish mexanizmi yaratildi.

Loyiha-smeta hujjatlarini ishlab chiqishda 
“hajm” uslubidan foydalanish amaliyoti joriy 
qilinmoqda. Bunda xorijiy mamlakatlarning 
ushbu yoʻnalishda amalga oshirgan ishlari, 
tatbiq etilgan meʼyoriy hujjatlari, yangi 
texnologiyalari va erishgan yutuqlari oʻrganib 
chiqildi.

Eksperiment tariqasida 2024-yil das turiga 
kiritilgan ayrim ijtimoiy soha va infratuzilma 
obyektlarida “hajm” uslubini qoʻllash 
rejalashtirilgan. Eksperiment natijasi boʻyicha 
bu uslubni qurilishning boshqa sohalariga 
qoʻllash hamda qurilish obyektlarining umumiy 
sonida “hajm” uslubi ulushini 2025-yilda 50 
foizgacha yetkazish koʻzda tutilgan.

Sohada “Qurilish nazorati” axborot 
tizimi joriy qilinib, nazorat jarayonlari 
avtomatlashtirilgani ayni muddao boʻlmoqda. 
Ushbu tizim orqali 2022-yilda 30 mingdan 
ortiq obyekt nazoratga olindi. Byurokratik 
toʻsiqlarni bartaraf etish va zamonaviy axborot-
kommunikatsiya texnologiyalarini keng 
joriy etish maqsadida “Shaffof qurilish” milliy 
axborot tizimidan tashqari qator elektron 
onlayn platformalar ishga tushirildi. “Qurilish 
sifati nazorati”, “Loyiha-smeta hujjatlari 
ekspertizasi”, “Maqsadli dasturlar monitoring 
tizimi”, “Ogoh fuqaro”, “Geoportal”, “Qurilish 
materiallari klassifikatori” tizimlari shular 
sirasidandir.

Qurilish sohasida davlat xizmatlari 
raqamlashtirildi. Natijada bugungi kunda 
bino va inshootning tashqi koʻrinishini 
oʻzgartirishni kelishish, bino va inshootlarning 
ixtisoslashishini oʻzgartirish, qayta qurish, 
rekonstruksiya qilish hamda oʻz hududida 
qoʻshimcha bino va inshootlar qurishni 
loyihalashtirishga ruxsatnoma berish, loyiha-
smeta hujjatlarini kelishish, qurilish-montaj 
ishlarini boshlash uchun obyektni roʻyxatdan 

rejasi hamda 122 ta qishloqning bosh rejasini 
ishlab chiqish koʻzda tutilgan.

Shuningdek, respublikada birinchi 
marotaba joylashtirishning bosh sxemalarini 
tuzish boʻyicha ishlar olib borilmoqda. Buning 
uchun esa malakali va tajribali kadrlar zarur. 
Shu bois, tizimdagi bosh loyiha institutlariga 
shaharsozlik sohasida faoliyat yuritgan xorijlik 
tajribali mutaxassislar maslahatchi sifatida 
jalb qilinmoqda.

Olti yil ichida qurilish sohasiga oid 537 ta  
texnik normativ hujjat ishlab chiqilib, 
eskilari yangilandi. Binolarning energiya 
samaradorligini oshirish va qayta tiklanuvchi 
energiya manbalaridan foydalanishga oid 
10 ta normativ hujjat Yevropa standartlari 
asosida takomillashtirildi. 

Joriy yilning oʻzida 2023-yilda qurilish 
sohasiga oid talablarni soddalashtirish 
maqsadida shaharsozlik normalarining:

— 44 tasi oʻzaro uygʻunlashtiriladi;
— 36 tasi smeta-resurs normalariga 

birlashtiriladi;

— 30 tasi texnik reglamentlar toifasiga;
— 76 tasi maʼlumotnoma toifasiga;
— 46 tasi smeta-resurs normalari toifasiga 

oʻtkaziladi.
Zamonaviy normalar va texnologiyalarni 

tatbiq qilish maqsadida ilgʻor xorijiy davlatlar 
bilan hamkorlik yoʻlga qoʻyilgan. Xususan, 
seysmika va zilzilaga oid normativ hujjatlar 
boʻyicha Yaponiya, yongʻin xavfsizligiga oid 
normativ hujjatlar boʻyicha AQSh, qurilish 
normalarini geologiya, tabiiy-iqlim hamda 
seysmik xususiyatlarni inobatga olgan holda 
xorijiy normalar bilan uygʻunlashtirish boʻyicha 
janubiy koreyalik ekspert-konsultantlar jalb 
etilgan. 

Mamlakatimizda Yevropa Ittifoqi (YES), 
Buyuk Britaniya (VS), Xitoy (GB, CJ, JC, JG),  
Janubiy Koreya (KVS), Rossiya (SNiP, 
SP), AQSH (IBC) va Yaponiyaning (JIS) 
qurilish sohasidagi texnik normativ hujjatlari 
qoʻllanilmoqda. Bularning bari soha uchun 
juda zarur va dolzarb boʻlgan yoʻnalishlardir. 
Chunki imoratni qurib tashlayverish mumkin. 
Lekin unda zilzilabardoshlik, yongʻin xavfsizligi 
kabi masalalarga eʼtibor qaratilmas ekan, bino 
odamlar uchun mustahkam uy emas, oddiy 
boshpana boʻlib qolishi mumkin. Zamonaviy 
talablar bunga yoʻl qoʻymaydi.  

Loyiha hujjatlarini ekspertizadan oʻtkazish 
jarayoni toʻliq shaffof elektron tizimga oʻtdi. 
Hozir mazkur ishlar vazirlik huzuridagi 
“Shaharsozlik hujjatlari ekspertizasi” markazi 
tomonidan amalga oshirib kelinmoqda.

Ekspertiza organlariga qogʻoz hujjatlar 
toʻplamini taqdim etish amaliyotidan toʻliq voz 
kechildi. Ekspertizaga loyi ha-smeta hujjatlari 
onlayn topshirilmoqda.

Bugunga qadar jami 111 mingga 
yaqin obyekt loyihasi ushbu tizim orqali 
ekspertizadan oʻtkazildi. Natijada ushbu 
obyektlar boʻyicha 20,5 trillion soʻmga yaqin 
mablagʻ tejab qolindi.

Shuningdek, ekspertiza yoʻnalishida 
faoliyat yurituvchi yuridik shaxslarga 
guvohnoma berish orqali tizimda raqobat 
 muhiti yaratildi. Obyektlarning murakkab-
lik toifasidan kelib chiqib ekspertiza xulosasi 
berish tizimi tabaqalashtirildi. Tabaqalashgan 
toifadagi loyihalarga  xulosa berish uchun 

mamlakatimizda amalga oshirilayotgan 
bunyodkorlik ishlarining eng muhim sharti

Boshlanishi 1-betda

Davr nafasi 32023-yil 12-avgust, 160-sonYANGI O‘ZBEKISTON



tahlil va taqqos

Sharhimiz boshida qayd etilganidek, 
inflyatsiya deganda, mamlakatdagi tovar 
va xizmatlar bahosi umumiy darajasining 
oshishi (oʻsishi) tushuniladi. Narxlar koʻtarilishi 
natijasida mamlakat pul birligi (milliy valyuta) 
xarid qobiliyatining pasayishi roʻy beradi.

 Markaziy bankda boʻlib oʻtgan matbuot 
anjumanida OAV vakillari tomonidan xuddi shu 
masalaga doir savollar berildi.

— Nafaqat Oʻzbekistonda, balki 
butun dunyoda milliy pulning qadrini 
iqtisodiyot belgilaydi, — dedi Markaziy 
bank raisi Mamarizo Nurmuratov. — Yaʼni 
iqtisodiyotning barqaror oʻsishi, uning tashqi 
iqtisodiy faoliyatda inklyuziv rivojlanishi  
milliy pul qadrini belgilaydigan eng asosiy 
koʻrsatkichdir. Oʻzbekistonda 2017-yildan, 
yaʼni valyuta bozori erkinlashtirilganidan beri 
bugungi kungacha boʻlgan valyuta kursining 
oʻzgarishini tahlil qilsak, koʻplab davlatlardagi 
valyuta qadrsizlanishidan bizdagisi ancha 
past. Shu nuqtayi nazardan, 4 yildan ortiq 
vaqt davomida milliy valyutamiz oʻrtacha 6-7 
foiz qadrsizlanyapti. 

Iqtisodiy tadqiqotlar va islohotlar 
markazining baholashiga koʻra, 2023-yilning 
birinchi yarmida yanvar oyidagi prog nozga 
qaraganda ancha ishonchli iqtisodiy oʻsish 
kuzatilgan. Xalqaro moliyaviy tashkilotlar 
ham mavjud iqtisodiy sharoitlarni inobatga 
olib, davlatlar boʻyicha oʻsish prognozlarini 
yangiladi. Xususan, Jahon banki, Xalqaro 
valyuta jamgʻarmasining 2023-yil iyun oyidagi 
“Global iqtisodiy istiqbollar” prognozlarida 
Oʻzbekiston iqtisodiyoti 2023-yilda 5,1 
foiz, 2024-yilda esa 5,4 foiz atrofida oʻsishi 
bashorat qilinmoqda

Bu prognozlar amalda oʻz ifodasini top-
yapti. Iqtisodiy oʻsish surʼatlari joriy yil birinchi 
yarim yilligida 5,6 foizni tashkil qilib, oʻtgan 
yilning mos davriga nisbatan yuqori surʼatlarni 
qayd etdi. Kreditlash surʼatlari tezlashishi, 
budjet xarajatlari ortib borishi, xususan, ish 
haqi va nafaqalar oshirilishi iqtisodiy faollikni 
qoʻllab-quvvatlovchi asosiy omillar sirasiga 
kiradi.

Markaziy bankning yangilangan prog-
nozlariga koʻra, iqtisodiyotning tashqi iqtisodiy 
sharoitlarga moslashuvi davom etayotgani va 
ayrim noaniqliklar saqlanib qolayotgani sababli 
2023-yil yakunlari boʻyi cha real YAIM oʻsishi 5-6 
foiz atrofida boʻlishi kutilmoqda. Bunda aholi 
daromadlari oshishi, fiskal ragʻbatlar, investitsiya 
va xizmatlar sohasidagi faollikning yuqoriligi 
iqtisodiy oʻsishni asosiy qoʻllab-quvvatlovchi 
omillar boʻladi.

Joriy yil yakuni boʻyicha inflyatsiya darajasi 
makroiqtisodiy rivojlanishning bazaviy 
ssenariysi doirasida shakllanishi 8,5-9,5 
foiz atrofida boʻlishi borasidagi prognozlar 
oʻzgarishsiz qoldirildi. Oʻz navbatida, umumiy 
inflyatsiyaning barqaror shakllanishi yil 
soʻngigacha bazaviy inflyatsiya darajasi 

inflyatsiya jilovlanayotganidan 
dalolat beradi(mi)?

— Buni ogʻir, vahimali qabul qilish kerak 
emas, — deydi Markaziy bank raisi oʻrinbosari 
Behzod Hamroyev OAVlaridan biriga bergan 
intervyusida. — Chunki iqtisodiyotni oʻzini oʻzi 
toʻgʻrilash jarayoni boʻladi. Xorijiy valyutaga 
nisbatan talab va taklif muvozanatlashadi. Tan 
olish kerak, har doim kursning oʻzgarishi ogʻriqli 
boʻladi. Bu xuddi kasal boʻlganda achchiq dori 
ichish yoki ogʻriqli muolaja olishga oʻxshaydi. 
Muolaja ogʻriqli, lekin uni olmasangiz, kasallik 
gazak otib ketaveradi va ertaga bundan ham 
ogʻir davolanishga toʻgʻri kelib qoladi. Shuning 
uchun ham hozirda 3,5-4 foiz, yil boshidan 
esa 7 foiz atrofida toʻgʻrilanish boʻlgani  tabiiy 
jarayon va iqtisodiyotga ijobiy taʼsir koʻrsatadi.

Markaziy bankning mazkur holatga bergan 
izohiga koʻra, “Asosiy savdo-hamkor davlatlar 
milliy valyutalarining sezilarli qadrsizlanishi 
tashqi savdo va pul oʻtkazmalari kanali orqali 
soʻmning real samarali almashuv kursining 
mustahkamlanishiga olib keldi.

Bu, oʻz navbatida, eksport va pul oʻtka z-
malari tushumlari kanallari orqali mam-
lakatimizga valyuta tushumlariga va ichki 
valyuta bozoridagi taklif hajmiga salbiy taʼsir 
koʻrsatdi. Natijada ichki valyuta bozorida soʻm 
almashuv kursi devalvatsiyasi surʼatining biroz 
tezlashishi — fundamental omillar taʼsirida 
toʻgʻrilanishi kuzatildi.

Markaziy bank kelgusida almashuv kursining 
keskin qadrsizlanishining oldini olish boʻyicha 
yetarli instrumentlarga ega boʻlib, zarur hollarda 
qoʻshimcha  intervensiyalar amalga oshirish 
orqali tebranishlar yumshatib boriladi.

Mazkur toʻgʻrilanish real samarali 
almashuv kursining uzoq muddatli trendiga 
qaytishiga olib keladi va muvozanatli kurs 
valyuta tushumlarini oshirish orqali bozorda 
taklif oʻsishiga xizmat qiladi. Real samarali 
almashuv kursi yil oxirigacha va oʻrta muddatli 
istiqbolda nisbatan barqaror boʻladi”.

Bu fikrlarning dastlabki dalilini 11-avgust 
kuni Markaziy bank tomonidan xorijiy 
valyutalarning oʻzbek soʻmiga nisbatan 
14-avgustda amalda boʻladigan qiymati eʼlon 
qilganida koʻrish mumin. Unga koʻra, dollar 
33,15 soʻmga tushib, 12 041,88 soʻm, yevro 
88,31 soʻmga pastlab, 13 219,58 soʻm boʻldi. 
Rubl 1,40 soʻmga tushib, 122,37 soʻmni 
tashkil qildi.

Lotincha “inflatio” soʻzidan olingan 
inflyatsiya soʻzi  “shishish”, “boʻrtish”, 
“koʻtarilish” maʼnolarini anglatadi. 
Bunda mamlakatdagi tovar va xizmatlar 
bahosi umumiy darajasi oshishi (oʻsishi) 
tushuniladi. Narxlar koʻtarilishi natijasida 
mamlakat pul birligi (milliy valyuta) 

2023-yil iyul oyida Oʻzbekistonda 0,2 
foizli deflyatsiya qayd etildi. Oʻzbekiston 
Prezidenti huzuridagi Statistika agentli-
gi maʼlumotlariga koʻra, isteʼmol narxlari 
indeksi pasayishi oziq-ovqat mahsu-
lotlarining soʻnggi bir oyda oʻrtacha 0,9 
foiz arzonlashgani hisobiga kuzatildi. Bu 
davrda nooziq-ovqat mahsulotlar 0,3 foiz, 
xizmatlar esa 0,5 foiz qimmatlashgan.

Yil boshidan buyon (yanvar-iyul oylari-
da) inflyatsiya 3,3 foizgacha pasaydi (oʻt-
gan oyda bu koʻrsatkich 3,45 foizni tashkil 
etgan). Yillik inflyatsiya (oʻtgan yilning iyul 
oyiga nisbatan) 9,8 foizgacha pasaydi 
— bu 2016-yil avgustidan beri eng past 
koʻrsatkich (8,6 foiz)dir. Ayni kezda shu yil 
davomida oziq-ovqat mahsulotlar oʻr tacha 
10,7 foiz, nooziq-ovqat mahsulotlari 7,3 
foiz, xizmatlar 8,2 foiz qimmatlashdi. 

Oxirgi oyda guruch va goʻsht qimmat-
lashgan, un, tuxum, sariyogʻ, sut va sha-
kar arzonlashgan. Benzin narxi koʻtaril-
ishda davom etgani holda gaz yonilgʻisi 
narxi deyarli oʻzgarmagan.

Yana bir muhim jihat — Markaziy 
bankning asosiy stavkasi. U inflyatsion 
targetlash rejimi doirasida pul-kredit si-
yosatini yuritishning asosiy instrument-
laridan biridir. Banklararo pul bozoridagi 
foiz stavkalari, shuningdek, Markaziy 
bank tomonidan bank tizimiga likvidlikni 
taqdim etish bevosita asosiy stavkaga 
bogʻliq.  Uni oʻzgartirish orqali iqtisodiyot-
da narxlar barqarorligini taʼminlash uchun 
zarur boʻlgan pul-kredit sharoitlari yuzaga 
keladi. 

Asosiy stavka darajasi Markaziy bank 
boshqaruvi majlislarida pul-kredit siyosati 
sharoitlari, joriy va kutilayotgan inflyatsi-
ya darajasi hamda makroiqtisodiy holatni 
inobatga olgan holda belgilab boriladi.

Markaziy bank boshqaruvi joriy yil 16-

mart kuni boʻlib oʻtgan yigʻilishda asosiy 
stavkani 1 foiz bandga pasaytirib, yillik 
14 foiz darajada belgilash toʻgʻrisida qa-
ror qabul qildi. Unda qayd etilishicha, 
asosiy stavkaning 1 foiz bandga pasay-
tirilishi oʻtgan yil mart oyida xatarlar 
uchun foiz stavkani oshirish orqali qoʻ-
yilgan qoʻshimcha yuklamani toʻliq olib 
tashlash imkonini beradi. Bunda yillik 14 
foiz darajasidagi asosiy stavka inflyatsiya 

7,5-8,5 foizgacha pasayishini talab etadi. 
Joriy bazaviy inflyatsiyaning kutilganidan 
sekinroq pasayib borayotgani hamda umumiy 
inflyatsiya bilan farqi oshib borayotgani 
inflyatsion bosimlarning uzoqroq muddat 
saqlanib qolishi boʻyicha xavotirlarni 
kuchaytiradi. Bunda pul-kredit sharoitlarini 
uzoqroq muddat nisbatan qatʼiy darajada 
saqlab turish lozimligini koʻrsatadi. Shundan 
kelib chiqib, joriy yil yakuniga qadar 
Markaziy bank pul-kredit sharoitlarining joriy 
tendensiyasini saqlab qoladi va pul bozoridagi 
real foiz stavkalarining kamida 3-4 foizli ijobiy 
darajasini taʼminlashni taqozo etadi. Bu 
jarayonda inflyatsiya darajasi pasayib borishi 
bilan nominal stavkalarni pasaytirish boʻyicha 
qarorlar qabul qilinishi mumkin.

Kuni kecha Buxoro shahrida Prezidentimiz 
raisligida oʻtkazilgan videoselektor yigʻilishida 
ham oziq-ovqat mahsulotlarini koʻpaytirish 
masalalariga alohida eʼtibor qaratildi. 
Mamlakatimizda paxta va gʻalla maydonlarini 
qisqartirish hisobiga aholiga dehqonchilik 
qilishi uchun 200 ming gektar yer maydonlari 
ajratilishi natijasida 700 ming aholi doimiy, 
yana 1,3 million nafari mavsumiy ish 
bilan taʼminlandi, 605 ming nafar (90 foiz) 
dehqonlarning daromadi koʻpaydi. Paxta va 
gʻalla maydonlarini qisqartirib, kelayotgan 
kuzda va kelgusi yil bahorida yana 70 ming 
gektar ekin yerlarini aholiga tarqatish reja 
qilingan.

Lekin hokimlar bugungi kungacha ajratilgan 
200 ming gektardan samarali foydalanishni 
toʻgʻri tashkil qila olmayotgani koʻrsatib oʻtildi.

Yigʻilishda iyul oyida yillik inflyatsiya 
darajasi 8,9 foizni, oziq-ovqat mahsulotlarida 
esa 10,7 foizni tashkil qilgani, bu borada 
kartoshka, piyoz, un va yogʻ mahsulotlari 
oʻtgan yilga nisbatan arzonlashgani muhim 
omil boʻlgani eʼtirof etildi. Lekin takroriy ekin 
ekish ishlari toʻgʻri tashkil etilmagani bois, 
ayrim hududlarda sabzi narxi 52 foizgacha 
oshgan, pomidor 2 barobar qimmatlagan, 
bod ring narxi 1,7 barobargacha oʻsgan. 
Bundan tashqari, respublika boʻyicha bor-
yoʻgʻi 44 ming gektarga kartoshka takroriy 
ekin sifatida ekilgan.

Yigʻilishda bundan buyon tuman hokimlari 
oʻz hududida inflyatsiyani jilovlashga shaxsan 
javob berishi taʼkidlandi.

— Shu oʻrinda hokimlarni qatʼiy 
ogohlantiraman. Narxlarni jilovlash tad-
birkorlarga mahsulotini majburlab arzon 
narxlarda sottirish hisobidan boʻlmasligi kerak. 
Bu ishlar faqat va faqat takroriy ekinlarni 
koʻpaytirish va mahsulot hajmini oshirish orqali 
taʼminlanishi shart, —  dedi davlatimiz rahbari.

Muxtasar aytganda, mamlakatimizda pul-
kredit siyosatini amalga oshirishda asosiy 
eʼtibor — iqtisodiyotda narxlar barqarorligini 
taʼminlash va inflyatsiya darajasini 5 foizlik 
oʻrta muddatli targetiga erishishga qaratiladi.

xarid qobiliyati pasayishi roʻy beradi. 
Inflyatsiyaning asosiy koʻrsatkichi 
isteʼmol narxlari indeksining muayyan 
davrdagi oʻzgarishi hisoblanadi.

Dunyo mamlakatlarining aksariyat 
qismi, jumladan, Oʻzbekistonda ham 
inflyatsiya darajasi “isteʼmol savatchasi” 

deb nomlanadigan, oʻrtacha odam yoki 
oila doimiy ravishda sotib oladigan 
mahsulotlar, tovarlar va xizmatlar 
toʻplamiga nisbatan aniqlanadi. U 
qimmatbaho tovarlar bilan emas, 
balki birlamchi kundalik mahsulotlar, 
masalan, turli xizmatlar, non, sabzavot, 
oʻsimlik yogʻi, tuxum, goʻsht, guruch 
kabi oziq-ovqat va no oziq-ovqat 
tovarlar bilan oʻlchanadi. Ushbu shartli 
savat narxi oyma-oy oʻzgarib turadi. 
Bunday oʻzgarish koʻrsatkichiga qarab 
inflyatsiyaning darajasi aniqlab boriladi.

2022-yilda yurtimizda inflyatsiya 
darajasi 12,3 foizni tashkil etdi. Barcha 
iqtisodiy mexanizmlarni qoʻllab, joriy yilda 
bu koʻrsatkichni 10 foizdan pastga tushirish 
maqsad qilingan.

Prezidentimiz huzurida shu yilning 
7-fevral kuni 2023-yilda inflyatsiya 
darajasini pasaytirish choralari 
muhokamasi yuzasidan oʻtkazilgan 
yigʻilishda shunday raqamlar keltirilar 
ekan, buning uchun isteʼmol tovarlari, 
jumladan, oziq-ovqat mahsulotlari 
ishlab chiqarish hajmini oshirish, ularni 
“daladan dasturxongacha” yetkazib 
berishdagi xarajatlarni qisqartirib, 
arzon boʻlishini taʼminlash, aholi uchun 
jozibador moliyaviy xizmatlar turlarini 
koʻpaytirish boʻyicha koʻrsatmalar 
berilgan edi. 

Shu yilning 23-mart kuni oʻtkazilgan 
videoselektorda ham oziq-ovqat taʼminoti 
aholi farovonligida va inflyatsiyani 

jilovlashda eng muhim omillardan 
biri ekani qayd etildi. Soʻnggi yillarda 
oziqbop qishloq xoʻjaligi mahsulotlari 
yetishtirishga 200 ming gektar yer 
ajratilgani hamda 500 ming gektar 
qoʻshimcha yer foydalanishga kiritilgani 
ichki bozorda narx-navoni barqaror 
saqlashga xizmat qilyapti.

Xalq dasturxoni toʻkin boʻlishi uchun 
davlatimiz rahbari farmoni bilan 2024-
yil 1-yanvargacha 35 turdagi oziq-ovqat 
mahsulotlariga bojlardan imtiyoz berildi. 
Bundan tashqari, 1-maydan ijtimoiy 
reyestrga kirgan aholiga mol, qoʻy va 
parranda goʻshti, tuxum va oʻsimlik yogʻi 
xarid qilsa, qoʻshilgan qiymat soligʻi 
qaytariladi. Bu orqali 2 milliondan ortiq 
oilaga yengillik boʻladi.

Jahonda oxirgi ikki yilda oziq-
ovqat inflyatsiyasi yiliga 15-20 foizdan 
pasaymayapti. Oʻsimlik yogʻi, sut va 
goʻsht narxi soʻnggi 30 yildagi eng 
yuqori darajaga koʻtarilgan. Transportda 
tashish, oʻgʻit va yoqilgʻi xarajatlari oshib 
ketgani ham oziq-ovqat narxlariga oʻz 
taʼsirini koʻrsatyapti.

Tahlillarga koʻra, bu holat 2023-yilda 
ham, kelgusi yillarda ham saqlanib qoladi. 
Shu bois, oziq-ovqat mahsulotlarini 
koʻpaytirish, odamlarni band qilish 
boʻyicha qoʻshimcha imkoniyatlar topish 
kerak.

Yigʻilishda hududlardagi ana shunday 
imkoniyatlar tahlil qilinib, ularni ishga 
solish chora-tadbirlari belgilandi.

DEFLYATSIYA, ASOSIY STAVKA, 
KREDIT  VA BOSHQA JIHATLAR

prognozining pasayuvchi dinamikasida 
(8,5-9,5 foiz) nisbatan qatʼiy pul-kredit 
sharoitlar saqlab qolinishini taʼminlashi 
taʼkidlandi.

Iqtisodiy tadqiqotlar va islohotlar marka-
zi asosiy stavkaning 1 foiz bandga tushirili-
shi makroiqtisodiy koʻrsatkichlarga qanday 
taʼsir koʻrsatishini hisob-kitob qilib, iqtisodi-
yotning jadallashishi, aholi isteʼmoli oshishi, 
kredit hajmi oʻsishi kutilayotganining dalola-
ti sifatida baholagan edi.

Markaz tahliliga koʻra, asosiy stavkaning 
1 foiz bandga tushishi natijasida bazaviy 
ssenariyga nisbatan mamlakat yalpi ichki 
mahsuloti 0,55 foiz oʻsadi, aholiga beri-
layotgan kredit miqdorini 2,6 foiz koʻpayti-
radi. Natijada bazaviy ssenariyga nisbatan 
aholi yalpi isteʼmoli 0,2 foiz ortadi.

Xalqaro valyuta jamgʻarmasi oʻtkaz gan 
tadqiqotga muvofiq, asosiy stavka ning  
1 foiz bandga oʻzgarishi kredit stavkalarini 
oʻrtacha 0,6 foiz bandga, depozit stavkalar-
ni 0,35 foiz bandga oʻzgartiradi. 

Yana bir jihat, asosiy stavka kama-
yishi tijorat banklari kredit stavkalarini pa-
saytirib, xususiy inves titsiyalarni ragʻbat-
lantiradi. Buning natijasida yalpi investit-
siyalar hajmi 0,68 foiz koʻpayadi.

Shu yil 27-iyul kuni Markaziy bank 
boshqaruvi yigʻilishida asosiy stavkani 
yillik 14 foiz darajasida oʻzgarishsiz qoldi-
rish maqsadga muvofiq topildi. Yigʻilish-
da muhokama qilingan masalalar boʻy-
icha oʻtkazilgan matbuot anjumanida bu 
qaror ga kelishga qanday omillar sabab 
boʻlganiga izoh berildi.

— Inflyatsiya darajasi pasayotgan 
boʻlsa-da, fundamental talab omil lari 
bosimlari saqlanib qolmoqda, — dey-
di Markaziy bank raisi Mamarizo Nur-
muratov. — Joriy yil ikkinchi choragida 
umumiy inflyatsiya  dinamikasi sekin-

lashishda davom etib, iyun oyi yakunida 
9 foizgacha pasaydi. Bu holatni qishloq 
xoʻjaligidagi mavsumiy omillar, oʻtgan yil-
gi yuqori baza effekti taʼsirlari chiqib keti-
shi, import narxlari barqaror saqlangani, 
yil boshidan shakllanayotgan monetar 
sharoitlar hamda tartibga solinadigan 
narxlarning oʻzgarishsiz qolgani bilan 
izohlash mumkin.

Ayni paytda xizmatlarga yuqori talab 
saqlanib qolayotgani va ushbu sohada 
narxlar moslashuvi davom etayotgani 
hisobiga oʻtgan 6 oy davomida xizmatlar 
inflyatsiyasida sezilarli pasayish kuzatil-
madi. Bazaviy inflyatsiya ham kutilgani-
dan koʻra, sekinroq pasayib, iyun oyida 
11,3 foizni tashkil etdi. Natijada bazaviy 
inflyatsiya va umumiy inflyatsiya oʻrtasi-
dagi tafovut saqlanib qolmoqda. 

Shu oʻrinda bazaviy inflyatsiya nima, 
degan savolga aniqlik kiritib oʻtish oʻrin-
li boʻladi. Iqtisodiy adabiyotlarda bu 
 inflyatsiyaning bir qismi boʻlgan, oʻzida 
maʼmuriy hamda mavsumiy omillarning 
narxlardagi taʼsirini hisobga olmagan 
holda tovar va xizmatlar narxining erkin 
oʻzgarishini (dinamikasini) aks ettiruvchi 
koʻrsatkichdir. Ushbu koʻrsatkich mam-
lakatdagi inflyatsiya darajasini muayyan 
bir davr uchun yaqqolroq ifoda etadi. 
Chunki bazaviy inflyatsiya isteʼmol sa-
vatidagi mavsumiy, qisqa muddatlarda 
narx-navosi tez-tez oʻzgarib turuvchi, 
qiymati davlat tomonidan tartibga solina-
digan ayrim tovar va xizmatlar narxini 
inobatga olmaydi.

Joriy yilning dastlabki olti oyi da 
maʼmuriy va mavsumiy omillarning 
narxlarga taʼsirisiz hisoblangan bazaviy 
inflyat siya kutilganidan koʻra, sekinroq 
pasaydi va iyun oyida 11,3 foizni tashkil 
etdi. Natijada bazaviy va umumiy inflyat-
siya oʻrtasidagi tafovut oshib borishi ku-
zatilmoqda. Oʻrtacha yillik inflyatsiya ham 
joriy inflyatsiyadan yuqori daraja kasb 

 etgan. Bu holat narxlar shakllanishida 
fundamental talab omillari taʼsiri saqlanib 
qolayotgani, isteʼmol bozorlaridagi talab 
va taklif toʻliq muvozanatlashmaganini 
koʻrsatmoqda, isteʼmol savatida narxlari 
10 foizdan yuqori oshgan tovar va xiz-
matlar ulushi yuqoriligida ham namoyon 
boʻlmoqda. 

Tahlil etilayotgan davrda aholi va tad-
birkorlarning inflyatsion kutilmalari ham 
pasayib, iyun oyida 13-13,5 foiz oraligʻi-
da boʻldi. Bunda inflyatsion kutilmalar-
ning asosiy omillari qatorida valyuta kursi 
oʻzgarishi, ish haqi va nafaqalar oshishini 
kutayotgan respondentlarning ulushi ort-
gan. 

Matbuot anjumanida yana bir muhim 
koʻrsatkichga eʼtibor qaratildi. Joriy 
yilning 6 oyida banklar tomonidan 116 
trillion soʻmlik, oʻtgan yilning mos davri-
ga nisbatan 1,3 barobar koʻp kreditlar 
ajratilgan. Ushbu oʻsishni, asosan, aho-
liga ajratilayotgan chakana kreditlar qoʻl-
lab-quvvatlamoqda. Iyun oyi yakunlari 
boʻyicha aholiga ajratilgan kreditlar (46 
trillion soʻm) oʻtgan yilning mos davriga 
nisbatan 1,7 barobar oʻsdi. Bunda chaka-
na kreditlarning yillik oʻsish surʼatlari 
oʻtgan oydagi koʻrsatkichlarga nisbatan 
biroz sekinlashdi. Aholining avtokreditlar, 
mikroqarz, mikrokredit hamda ipoteka 
kreditlariga talabi yuqori boʻldi.

Markaziy bank raisining qayd etishicha, 
ushbu holat uy xoʻjaliklari oʻrtasida oʻtkazil-
gan soʻrovlarda ham oʻz ifodasini topgan. 
Respondentlarning aksariyati kelgusida 
uy-joy, mebellar, maishiy texnika hamda 
avtomobillar xaridi uchun kreditlar olishini 
va xarajatlari koʻpayishini maʼlum qilgan. 
Chakana kreditga talab ortib borishiga 
aholining kelgusidagi daromadlari oʻsishi 
boʻyicha ishonchlari oshayotgani asosiy 
sabab boʻlmoqda. Ajratilayotgan kreditlar, 
asosan, isteʼmolni qoʻllab-quvvatlovchi 
xususiyatga ega ekani kelgusida talab 
infl yatsiyasi uzoqroq muddat saqlanib qo-
lishiga ishora qilmoqda. Ushbu segment-
da “iqtisodiy qizish”ning oldini olish uchun 
makroprudensial talablar kuchaytirildi va 
chakana kreditlarning yillik oʻsish surʼatlari 
iyun oyida oʻtgan oylardagi koʻrsatkichlarga 
nisbatan bir oz sekinlashdi.

Shu yilning 2-avgust kuni Preziden-
timiz raisligida kambagʻallikni qisqartirish 
va tadbirkorlikni qoʻllab-quvvatlash cho-
ralari yuzasidan oʻtkazilgan videoselektor 
yigʻilishida oilaviy tadbirkorlik dasturlari 
doirasida muammoli kreditlar ulushi 19 
foizdan 16 foizga pasaygani, 6,5 ming-
dan ziyod  mahallada muammoli qarzdor-
lik qolmagani taʼkidlandi. Lekin haligacha 
qariyb 3 trillion soʻm kredit qaytmagan. 

Bundan tashqari, hududlarda oʻtkazil-
gan oʻrganishlarda 2,5 mingta holatda 68 
milliard soʻm kredit maqsadsiz sarflan-
gani aniqlangan. Bu borada kamchiliklar-
ga yoʻl qoʻygan qator rahbarlar lavozimi-
dan ozod qilindi.

INFLYATSIYA VA NARX-NAVO

MILLIY VALYUTA QADRI 
VA ASOSIY KUTILMALAR

YETTI YIlDAGI 
ENG PAST KO‘RSATKIcH

XAlQ dASTuRXOnI TOʻKIn BOʻlIShI uchun dAvlATIMIz 
RAhBARI FARMOnI BIlAn 2024-YIl 1-YAnvARgAchA 35 
TuRdAgI OzIQ-OvQAT MAhSulOTlARIgA BOJlARdAn 
IMTIYOz BeRIldI. BundAn TAShQARI, 1-MAYdAn IJTIMOIY 
ReYeSTRgA KIRgAn AhOlIgA MOl, QOʻY vA pARRAndA 
gOʻShTI, TuXuM vA OʻSIMlIK YOgʻI XARId QIlSA, 
QOʻShIlgAn QIYMAT SOlIgʻI QAYTARIlAdI.  
Bu ORQAlI 2 MIllIOndAn ORTIQ OIlAgA YengIllIK 
BOʻlAdI.

Abdurauf QORJOVOV, 
iqtisodiy sharhlovchi

MARKAz TAhlIlIgA KOʻRA, ASOSIY STAvKAnIng 1 FOIz 
BAndgA TuShIShI nATIJASIdA BAzAvIY SSenARIYgA nISBATAn 
MAMlAKAT YAlpI IchKI MAhSulOTI 0,55 FOIz OʻSAdI, AhOlIgA 
BeRIlAYOTgAn KRedIT MIQdORInI 2,6 FOIz KOʻpAYTIRAdI. 
nATIJAdA BAzAvIY SSenARIYgA nISBATAn AhOlI YAlpI 
ISTeʼMOlI 0,2 FOIz ORTAdI.

Shu yilning 11-avgustida 
Markaziy bank xorijiy 
valyutalarning oʻzbek 
soʻmidagi qiymatini 
eʼlon qildi. unga koʻra, 
dollar kursi 400 soʻmdan 
koʻproq qimmatladi va 
12 ming soʻmdan oshdi. 
Toʻgʻrisi, dollarning 
birdaniga 3,5-4 foiz 
atrofida koʻtarilishi 
anchayin kutilmagan holat 
boʻldi. 

DaxlDorliknuqtaYi nazar

Keng jamoatchilik muhokamasiga qoʻyilgan 
“Oʻzbekiston — 2030” strategiyasi loyihasida 
taʼlim, xususan, oliy taʼlim tizimini rivoj lantirish 
borasida alohida toʻxtalib oʻtilgan. Jumladan, 
yoshlarni oliy taʼlim bilan qamrab olish darajasini 
kamida 50 foiz ga yetkazish, davlat granti asosidagi 
qabul parametr larini 2 barobar oshirish, umumiy 
oʻrta taʼlim tashkilotlarini toʻliq oliy maʼlumotli 
kadrlar bilan taʼminlash hamda 30 ta OTM-
ning taʼlim dasturlarini xalqaro akkreditatsiyadan 
oʻtkazish, shuningdek, top-500 talikka kiradigan 
xorijiy universitetlar bilan hamkorlikda kamida  
50 ta qoʻshma taʼlim das turi va “ikki diplomli tizim”ni 
joriy etish kabi vazifalar belgilangan.

Professor-oʻqituvchilar yuklamasini 25 foiz 
kamaytirish, oliy taʼlim muassasalarining ilmiy 
tadqiqotlar natijadorligini hamda ilmiy salohiyatni 
70 foizga yetkazish uchun ajratilayotgan mablagʻ 
miqdorini 3 barobar oshirish, shuningdek,  
15 ta OTMni dunyoning eng nufuzli oliy taʼlim 
tashkilotlari reytingiga kiritish kabi masalalar ham 
shular qatoridan oʻrin olgan.

Samarqand davlat chet tillar institutida xalqaro 
reytinglardan oʻrin egallash yuzasidan muayyan 
ishlar qilinyapti. Xususan, OTMni QS (Quacquarelli 
Symonds World University Rankings), THE (Times 
Higher Education) xalqaro reyting agentliklarining 
nufuzli universitetlar roʻyxatiga kiritishga tayyorlash 
boʻyicha “yoʻl xaritasi” ishlab chiqildi. Unga 
muvofiq, QS kompaniyasi veb-saytida institutning 
profili yaratildi.

“QS: EECA 2022” reytingida ishtirok etish 
uchun zarur talablar boʻyicha har bir indikatorga 
mos keladigan maʼlumotlar banki tayyorlanib, 
institutning reyting agentligi platformasidagi 
portaliga joylashtirilmoqda. Akademik va ish 
beruvchilar reputatsiyasi boʻyicha xorijiy va 
mahalliy respondentlar roʻyxati shakllantirildi 
hamda maʼlumotlar bazasiga yetkazildi.

Shuningdek, Times Higher Education reyting 
platformasida ham institut profili ochildi. Hozir 
institutning oʻquv, ilmiy tadqiqot fao liyatiga 
tegishli maʼlumotlar bazasi shakl lantirilib, ularni 
joylashtirish ishlari davom ettirilmoqda.

Shu yil 22-iyunda Times Higher Education 
agentligining “Asia University Rankings 2023” 
(Osiyo universitetlari reytingi — 2023) natijasi 
eʼlon qilindi. Mazkur reytingda yurtimizdagi 32 
OTM bilan bir qatorda Samarqand davlat chet 
tillar instituti ham “reportyor” maqomida qayd 
qilindi. Bundan biroz oldin, yaʼni 1-iyun Times 
Higher Education agentligining “THE Impact 
Rankings” reytingida Oʻzbekistondagi 47 ta 
OTM nomi qayd etilgani maʼlum qilindi. Mazkur 
roʻyxatda Samarqand davlat chet tillar instituti 
ham boʻlib, ilk bor 3 yoʻnalish boʻyicha “THE 
Impact Ranking” reytingiga kirdi.

Prezidentimizning “Oʻzbekiston — 2030” 
strategiyasi toʻgʻrisida”gi farmoni bilan  birga 
“Oʻzbekiston — 2030” strategiyasini 2023-yilda 

sifatli va oʻz vaqtida amalga oshirish chora- 
tadbirlari toʻgʻrisida”gi qarori loyihasida har yili 
OTMda faoliyat koʻrsatayotgan 5 ming professor-
oʻqituvchini tajriba almashish, 200 yosh olimni 
ilmiy daraja olish uchun xorijiy ilmiy tashkilotlarga 
yuborish, shuningdek, oliy taʼlim muassasalarining 
eng nufuzli xorijiy ilmiy tashkilotlar bilan hamkorligini 
kengaytirish, ular huzurida ilmiy markaz va institutlar 
faoliyatini yoʻlga qoʻyish vazifasi belgilanmoqda. 
Shunga muqoyasa qilganda, bugun Samarqand 
davlat chet tillar instituti 100 dan ortiq xorijiy OTM 
va xalqaro taʼlim tashkiloti bilan hamkorlik qilib 
keladi. Mazkur qaror loyihasidan kelib chiqib, 
faoliyatimizni kengaytiramiz.

Oʻzbekistonni jahonga tanitib, yoshlarni 
ruhlantiradigan, kuch-quvvat beradigan kuch boy 
tariximiz, milliy qadriyatlarimiz, bobolarimizdan 
qolgan madaniy merosdir. Shu yoʻnalishdagi 

Yurtimizda har yili mazkur sana bilan birga 30-
iyun — Oʻzbekiston Respublikasi yoshlari kuni 
nishonlanmoqda. Mamlakatimiz aholisining 18 
milliondan ortigʻini 30 yoshgacha boʻlgan navqiron 
avlod tashkil etadi. Buni davlat uchun oʻziga xos 
demografik dividend deb atash mumkin. Sababi, 
bugungi yoshlar kelgusi 20 yilda eng katta ishchi 
kuchiga aylanadi. Aynan ular yurtimizni yangi ijtimoiy-
iqtisodiy rivojlanish darajasiga olib chiqadigan avlod 
boʻlib yetishadi.

Xalqaro ekspertlarning taʼkidlashicha, yangi 
Oʻzbekiston yoshlari jamiyatni oʻzgartirishning faol 
subyekti, modernizatsiya jarayoni uchun muhim 
manba hamda iqtisodiy oʻsish va avlodlar farovonligini 
taʼminlash yoʻlidagi bebaho resursdir. Shu maʼnoda, 
davlatimiz rahbarining bu yil 30-iyun — Yoshlar kuni 
munosabati bilan yoʻllagan tabrigida yangi tahrirdagi 
Konstitutsiya miz loyihasini muhokama etish va 
umumxalq referendumi orqali qabul qilishda yoshlar 
katta faollik koʻrsatganini taʼkidlagani bejiz emas. 
Chunki bu harakat yurtdoshlarimiz Vatan taqdiri va 
kelajagiga daxldorlik tuygʻusi bilan yashayotgani, 
siyosiy-ijtimoiy jarayonlarga yangicha ruh va 
mazmun olib kirayotganidan dalolat beradi.

Shu oʻrinda yangi tahrirdagi Konstitutsiyamizda 
yosh avlodning huquq va manfaatlari tegish li 
moddalarda mustahkamlab qoʻyilgani amaliy ishlarni 
yangi bosqichga koʻtarish imkonini bermoqda. Bosh 
qonunimizning bir bobi “Oila, bolalar va yoshlar” deb 
nomlandi hamda unda yoshlarga oid qator normalar 
oʻrin oldi. Bunday konstitutsiyaviy darajadagi 
yondashuv yangi Oʻzbekistonda yoshlar huquq va 
manfaatlarini taʼminlash asosiy masala ekanidan 
yaqqol dalolat. Yangi tahrirdagi Konstitutsiyamizda 
davlat yoshlarga gʻamxoʻrlik masalasida zimmasiga 
gʻoyat muhim majburiyatlarni oldi. Shu maʼnoda, 

yangi tahrirdagi Bosh qonunimiz “Yoshlar 
Konstitutsiyasi” deya eʼtirof etilishi bejiz emas.

Konstitutsiyamizga muvofiq:
birinchidan, davlat yoshlarning shaxsiy, siyo-

siy, iqtisodiy, ijtimoiy, madaniy, ekologik huquqlari 
himoya qilinishini taʼminlaydi;

ikkinchidan, davlat yoshlarning jamiyat va davlat 
hayotida faol ishtirok etishini ragʻbatlantiradi;

uchinchidan, davlat yoshlarning intellektual, 
ijodiy, jismoniy va axloqiy jihatdan rivoj lanishi uchun 
shart-sharoit yaratadi;

toʻrtinchidan, davlat yoshlarning taʼlim olishga, 
sogʻligʻini saqlash, uy-joyli boʻlish, ishga joylashishga 
doir huquqlarini amalga oshirishi uchun shart-sharoit 
hozirlaydi;

beshinchidan, davlat yoshlarda milliy va 
umuminsoniy qadriyatlarga sodiqlikni, vatanparvarlik 
va Vatanga boʻlgan mehr-muhabbat tuygʻularini 
shakllantirish toʻgʻrisida gʻamxoʻrlik qiladi.

Yangilanayotgan Oʻzbekistonda yosh avlodni 
ijtimoiy, siyosiy, iqtisodiy va huquqiy islohotlarga 
keng jalb etish, ularga mamlakatimizning buguni 
va ertangi kuni bilan bogʻliq oʻta muhim vazifalar 
ijrosini ishonib topshirish borasidagi tajribasini 
dunyo hamjamiyati keng eʼtirof etmoqda. Xususan, 
Oʻzbekiston tomonidan BMT Bosh Assambleyasining 
72-sessiyasida Yoshlar huquqlari toʻgʻrisidagi 
konvensiyani qabul qilish borasida ilgari surilgan 
tashabbusni jahon hamjamiyati qoʻllab-quvvatladi. 
Yoshlar huquqlari boʻyicha Doʻstlar guruhi tashkil 
etildi. Uning asosiy vazifasi yoshlar siyosati 
sohasidagi tashabbuslarni qoʻllab-quvvatlash, 
navqiron avlod huquqlari boʻyicha xalqaro huquqiy 
hujjatni ishlab chiqishga qaratilgan harakatlarni 
ragʻbatlantirishdan iborat.

Shuningdek, 2020-yilning avgustida yoshlar 
huquqlarini himoya qilishning dolzarb masalalariga 
bagʻishlangan va ertamiz egalari hayotini yaxshilash 
uchun global hamkorlikni mustahkamlashda 
muhim rol oʻynagan Samarqand veb forumi boʻlib 
oʻtdi. Unda Oʻzbekiston tomonidan tayyorlangan 
Yoshlar huquqlari toʻgʻrisidagi konvensiya loyihasi 
keng muhokama qilindi. Pirovardida, BMT Bosh 

tadqiqotlarni faol qoʻllab-quvvatlash yuzasidan 
takliflar ishlab chiqish, til va adabiyot, tarix, 
arxeologiya, maʼnaviyat, madaniyat va sanʼat kabi 
ijtimoiy-gumanitar fanlar yoʻnalishlari boʻyicha 
alohida ilmiy tadqiqot dasturlari shakllantirish 
uchun nufuzli olimlar (akademiklar, fan doktorlari) 
tarkibidan ilmiy kengashlar (ekspert guruhlari) 
tashkil etish kabilar ham loyihadan joy olgan. 
Jumladan, yosh tadqiqotchilar ulushini oshirish, 
ilmiy izlanishlarini qoʻllab-quvvatlash yoʻnalishida 
stajyor-tadqiqotchilik, tayanch doktorantura, 
doktorantura hamda maqsadli doktorantura 
kvotalari sonini bosqichma-bosqich oshirish va 
stajyor-tadqiqotchilik instituti samaradorligini 
taʼminlash, bunda bitiruvchilarning doktoranturaga 
oʻqishga kirishini tashkil etish vazifasi kiritilgan. 
Bundan anglashiladiki, ilmiy ish qilaman, deganlar 
uchun imkoniyat yanada kengayadi. Shu maʼnoda, 
oxirgi besh yilda institutimizda fan doktorlari 
soni 17 nafardan 29 nafarga, fan nomzodlari 75 
nafardan 125 nafarga yetdi. Bu koʻrsatkich muttasil 
ortib bormoqda.

Loyihada band boʻlmagan shaxslar, kambagʻal 
oilalarning ishsiz aʼzolari, farzandlari hamda 
yoshlarni budjet hisobidan davlat va nodavlat 
taʼlim muassasalarida kasb-hunar, xorijiy tillar va 
tadbirkorlik koʻnikmalariga tayyorlash, malakasini 
oshirish orqali bandligiga koʻmaklashish 
belgilangan. Bu yoʻnalishda ham institutimizda 
dastlabki qadamlar qoʻ yilgan. OTMda “Karyera 
markazi” tashkil etilgan boʻlib, ishlashga 
ehtiyojmand talabalar bilan ish olib boriladi. 
Joriy yil hisobidan talabalarning 48 foizi ish 
bilan taʼminlandi. Ular hozir maktabgacha taʼlim, 
maktab, xizmat koʻrsatish tashkilotlari va xorijiy 
tillar oʻqitiladigan oʻquv markazlarida faoliyat 
yuritmoqda.

fan dasturlari ishlab chiqilib, chet eldan maxsus 
darslik va adabiyotlar keltirildi. Nemis tilini oʻqitish 
kurslariga oʻquvchilar A1 darajadan qabul qilinadi 
va B2 darajaga ega boʻlgunga qadar tayyorlanadi.

Loyihaning yoshlar oʻrtasida IT sohani yanada 
ommalashtirish hamda sohada xizmatlar eksportini 
oshirish yoʻnalishida yoshlarga zamonaviy bilim 
va koʻnikmalarni oʻrgatish, yuqori daromadli 
sohalarda bemalol ishlay olishi uchun sharoit 
yaratish belgilangan. Yosh olimlarning innovatsion 
va ilmiy loyihalarini qoʻllab-quvvatlash maqsadida 
institutimizda “Incubation and acceleration center” 
tashkil etilgan. Qolaversa, Samarqand viloyatidagi 
IT park, Yoshlar texnoparki va “MIT academy” oʻquv 
markazi kabi tashkilotlar bilan shartnoma tuzganmiz. 
Ular talabalarimizni axborot texnologiyalari boʻyicha 
mutaxassis qilib tayyorlaydi. Samarqand davlat 
chet tillar institutida oʻtkazilgan “TechnoWays” 
texnologik rivojlantirish marafonida gʻolib boʻlgan 
3 nafar talabamiz 10 million, 8 million va 6 million 
soʻm miqdorida pul mukofoti bilan ragʻbatlantirilgani 
mazkur saʼy-harakatlar hosilasidir.

Qaror loyihasining oliy taʼlimga qamrovni 
kengaytirish, oliy maʼlumotli mutaxassislar tay-
yorlash sifatini oshirish yoʻnalishida yoshlarning 
oliy taʼlim bilan qamrov darajasini 2023/2024-oʻquv 
yilida 42 foizga, 2024/2025-oʻquv yilida esa 43 
foizga yetkazish koʻzda tutilgan. Shuningdek, 
davlat OTMlariga grant asosidagi qabul 
parametrlarini oshirish darajasini 2024/2025-oʻquv 
yilida 20 foizga, oliy taʼlim muassasalari professor-
oʻqituvchilari yuklamasini 2023/2024-oʻquv 
yilida 10 foiz, 2024/2025-oʻquv yilida esa 15 foiz 
qisqartirish kabilar belgilangan.

Bu saʼy-harakatlarga biz ham hissa qoʻshishga 
intilyapmiz. Xususan, institutimizda yangi oʻquv 
binolari, talabalar turar joylari va kutubxonalar 
qurilishi, shuningdek, yangi taʼlim yoʻnalish-
lari, fakultetlarni ochish ishlari muntazam davom 
ettirilmoqda. Misol uchun, 2022-yilda davlat-xususiy 
sheriklik asosida 500 oʻrinli talabalar turar joyi 
bunyod etildi. Shuningdek, 350 oʻringa moʻljallangan 
talabalar turar joylari mukammal qayta taʼmirdan 
chiqarildi. Oʻtgan yili oktabr oyida yangi qurilgan, 
barcha zamonaviy jihozlar bilan taʼminlangan 130 
oʻringa moslashgan oʻquv, 70 oʻrinli kompyuter 
xonalari hamda 200 oʻrinli faollar zali ishga tushirildi. 
Qolaversa, 25 ming 500 nomdagi 288 ming nusxa 
ilmiy, oʻquv va xorijiy adabiyot bilan bo yitilgan, bir 
vaqtning oʻzida 500 talabaning oʻqib izlanishiga 
moʻljallangan uch qavatli axborot-resurs markazi 
foydalanishga topshirilgani ham yoshlar uchun katta 
imkoniyat boʻldi.

Joriy yilda yaroqsiz holatda turgan 1000 
oʻrinli oʻquv binosi mukammal qayta taʼmirlanib, 
zamonaviy oʻquv jihozlari bilan taʼminlangan 
holda ishga tushirildi. Hozir 7 qavatli, 2 ming oʻrinli 
oʻquv binosini qurish va 350 oʻringa moʻljallangan 
talabalar turar joyini mukammal taʼmirlash ishlari 
qizgʻin davom etmoqda. Jumladan, bitta ochiq 
sport maydoni, bitta yopiq sport majmuasi, bitta 
maktabgacha taʼlim muassasasi hamda xorijiy 
tillarga ixtisoslashtirilgan maktab qurish ishlari 
kelgusi rejamizdan oʻrin olgan.

Nogironligi boʻlgan shaxslarni qoʻllab-quvvatlash 
yangi tizimini yaratish yoʻnalishi boʻyicha ham 
muayyan ishlarni boshlaganmiz. Samarqand 
shahridagi Devori koʻndalang, Guliston, Boʻston 
hamda Dukchiyon mahallalaridagi ijtimoiy 
himoyaga muhtoj va nogironligi boʻlgan 40 nafar 
yosh bizga biriktirilgan. Ular bilan muntazam 
uchrashib, muammo va takliflarini oʻrganyapmiz. 
Koʻmakka muhtojlarga talab va ehtiyojidan kelib 
chiqib, qurilish anjomlari, ayollar sartaroshxonasi 
uchun jihozlar, noutbuk, duxovka, bir martalik 
moddiy yordam hamda kitoblar jamlanmalari 
berilmoqda.

“Oʻzbekiston — 2030” strategiyasi loyihasida 
barcha yoʻnalishdagi ishlarning ijro mexanizmi 
bandma-band keltirilgan. Vazifa va topshiriqlar 
aniq-tiniq belgilangan. Uni takliflarimiz bilan yanada 
boyitish imkoniga egamiz. Bu ham yangi davrning 
oʻziga xos jihatlaridan. Zero, Prezidentimizning 
“Yangi Oʻzbekis ton demokratik oʻzgarishlar, 
keng imkoniyatlar va amaliy ishlar mamlakatiga 
aylanmoqda”, degan gapi barcha yurtdoshlarimizni, 
xususan, yoshlarni Vatanimiz ravnaqi yoʻlida 
birlashib, yangi Oʻzbekistonni barpo etish, har 
tomonlama obod va farovon davlatga aylantirishga 
munosib hissa qoʻshishga daʼvat etadi.

Assambleyasining 74-sessiya si rasmiy hujjati 
sifatida taqdim etilgan “Yoshlar — 2020: global 
birdamlik, barqaror rivojlanish va inson huquqlari” 
deb nomlangan Samarqand rezolyutsiyasi qabul 
qilindi. Ushbu rezolyutsiya maxsus raqam ostida 
BMTning rasmiy hujjatlar tizimiga joylashtirildi.

Yevropada xavfsizlik va hamkorlik tashkiloti doimiy 
kengashida Samarqand rezolyutsiyasi YXHTning 
rasmiy hujjati sifatida tarqatildi. Shuningdek, bu 
hujjat Islom hamkorlik tashkilotiga aʼzo davlatlarga 
yuborilib, MDHning rasmiy veb-saytida eʼlon qilindi.

Mamlakatimizning yoshlar huquqlarini himoya 
qilish tamoyiliga sodiqligi davlatimiz rahbarining 
BMT Inson huquqlari boʻyicha kengashining 
46-sessiyasidagi nutqida yana bir bor oʻz ifodasini 
topdi. Mazkur nutqda yoshlar huquqlarini himoya 
qilish boʻyicha qator tashabbuslar ilgari surildi.

Yoshlar bilan bogʻliq masalalarga bugun yuqori 
darajada eʼtibor qaratilmoqda. Chunki ularga davlat 
va jamiyatning kelajagi, boshlangan ulkan ishlar va 
islohotlarning ishtirokchisi va bunyodkorlari sifatida 
qaralmoqda. Boshlangan barcha ishlar bevosita 
ularga, yigit-qizlarning bilimi, salohiyati va intilishiga 
bogʻliq. Jumladan, besh muhim tashabbus doirasida 
qator vazifalar bajarilmoqda. Oʻzbekistonda 
yoshlarga oid davlat siyosatini 2025-yilgacha 
rivojlantirish konsepsiyasi qabul qilindi. Unda 
jismonan sogʻlom, maʼnan yetuk yigit-qizlarni 
tarbiyalash, islohotlarga faol jalb etish, ilmiy va ijodiy 
salohiyatlarini roʻyobga chiqarishga koʻmaklashish, 
huquq hamda erkinliklari, qonuniy manfaatlarini 
himoya qilish kabi masalalar qamrab olingan.

Yoshlarni ijtimoiy qoʻllab-quvvatlash haqida 
soʻz ketganda, ularning ish bilan bandligini 
taʼminlashga alohida eʼtibor qaratilayotganini 
taʼkidlash joiz. Maʼlumotlarga koʻra, joriy yilda 

404 ming yigit-qiz umumtaʼlim, 151 ming nafari 
esa professional taʼlim muas sasalarini bitirib, 
mehnat bozoriga kirib keldi. Tabiiyki, ularni ish 
bilan taʼminlash asosiy vazifalardan. Davlatimiz 
rahbari ayni shu masalada ham chora-tadbirlar 
ishlab chiqilganini aytdi. Masalan, bir yil 
davomida tadbirkorlik dasturlariga 4 trillion soʻm 
yoʻnaltiriladi. Buning natijasida 220 ming yigit-
qiz ish bilan taʼminlanadi. Shuningdek, 130 ming 
yoshning kasb-hunar oʻrganishi va tadbirkorlik 
koʻnikmalarini oʻzlashtirishi uchun 160 milliard 
soʻm subsidiya ajratiladi. Davlat korxonalari 
va xususiy sektordagi boʻsh ish oʻrinlariga 110 
mingdan ziyod yigit-qiz joylashtiriladi. Yoshlarning 
biznes loyihalari uchun esa 250  milliard soʻm 
subsidiya va kompensatsiya beriladi. Qolaversa, 
ularning qish loq xoʻjaligi sohasidagi faoliyati tizimli 
ragʻbatlantiriladi.

Yoshlarning jismoniy va maʼnaviy kamolotida 
sportning oʻrni beqiyos. Bu boradagi ishlarni ham 
yanada rivojlantirish chora-tadbirlari belgilab berildi. 
Kelgusida har bir koʻcha, mahalla, maktab, kollej va 
texnikumda futbol, basketbol, voleybol, stol tennisi, 
velosport, yugurish, shaxmat-shashka va boshqa 
sport turlari boʻyicha jamoalar tuziladi. Natijada, bir 
tomondan, sogʻlom yoshlar voyaga yetsa, ikkinchi 
tomondan, sport turlari keng rivojlanadi. Bu boradagi 
yutuqlarimiz yanada mustahkamlanadi.

Oʻz navbatida, yoshlar ham jahon miqyosida 
erishayotgan salmoqli natijalari bilan davlatimiz 
koʻrsatayotgan yuksak eʼtiborga munosib javob 
bermoqda. Jumladan, oʻzbekistonlik oʻquvchilar 
oʻtgan yili xalqaro fan olimpiadalarida 7 oltin, 
36 kumush va 38 bronza medalni qoʻlga kiritdi. 
Yosh sportchilarimiz esa xalqaro musobaqalarda 
muvaffaqiyatli ishtirok etib, bu yil 247 oltin, 119 
kumush, 110 bronza medal sohibi boʻldi.

Yangi Oʻzbekiston yoshlari tom maʼnoda Uchinchi 
Renessans poydevori bunyodkorlari sifatida 
maydonga chiqmoqda. Bu oʻz-oʻzidan boʻlayotgani 
yoʻq. Qobiliyati va isteʼdodini namoyon etishi uchun 
ularga keng imkoniyatlar yaratilmoqda. Bunday saʼy-
harakatlar vaqti kelib samarasini berishi shubhasiz.

“DEmoGraFik DiViDEnD”Ga 
G‘AmXO‘RlIK

BMT Bosh Assambleyasi rezolyutsiyasi bilan 12-avgust Xalqaro 
yoshlar kuni deb eʼlon qilingan. Bu kunning nishonlanishidan 
asosiy maqsad yosh avlodning jamiyat taraqqiyotidagi oʻrni 
haqida eslatish, shuningdek, yoshlarning muammolarini hal 
qilishdir. ushbu sana har yili muayyan shior ostida oʻtkaziladi. 
2023-yilgi shiori “Yoshlar uchun yashil koʻnikmalar: barqaror 
dunyoni barpo etish yoʻlida” deb nomlandi. Bu bejiz emas. 

chunki ayni paytda ekologik muvozanatdagi turmush tarziga oʻtish jahon miqyosida 
dolzarb masaladir. Bu dunyoda yuz berayotgan global iqlim oʻzgarishi inqirozini 
yengish hamda Barqaror rivojlanish maqsadlariga erishish uchun juda muhim.

Sevara MAHMUDOVA,
Oliy Majlis Senati huzuridagi 
Yoshlar parlamenti raisi oʻrinbosari

“O‘ZBEKISTON – 2030” STRATEGIYASI

HAYOTImIZ vA fAOlIYATImIZGA 
NEcHOG‘lIQ muSHTARAK?

Ilhomjon TO‘XTASINOV,
pedagogika fanlari doktori, 
professor

SAMARQAnd dAvlAT cheT TIllAR InSTITuTIdA XAlQARO 
ReYTInglARdAn OʻRIn egAllASh YuzASIdAn MuAYYAn 
IShlAR QIlInYApTI. XuSuSAn, OTMnI QS (QuAcQuARellI 
SYMOndS WORld unIveRSITY RAnKIngS), The (TIMeS hIgheR 
educATIOn) XAlQARO ReYTIng AgenTlIKlARInIng nuFuzlI 
unIveRSITeTlAR ROʻYXATIgA KIRITIShgA TAYYORlASh 
BOʻYIchA “YOʻl XARITASI” IShlAB chIQIldI. ungA MuvOFIQ, QS 
KOMpAnIYASI veB-SAYTIdA InSTITuTnIng pROFIlI YARATIldI.

Yoshlarni zamonaviy kasblar va chet 
tillarga oʻqitish tizimini yaratish yoʻnalishi 
boʻyicha maktab bitiruvchilarining boʻsh vaqtini 
mazmunli oʻtkazish va oliy taʼlimga qamrovni 
oshirish maqsadida ins titutimizda 6 ta til 
oʻqitish markazi faoliyat yuritmoqda. Ularda 
yiliga 4 mingdan ortiq abituriyent chet tillarni 
oʻrganmoqda. Kelgusida bu koʻrsatkichni 
oshirishni rejalashtirganmiz.

Samarqand viloyatidagi 9 ta kollej 
va texnikumda nemis tili oʻquv kurslari 
ochilgan. Darsdan tashqari vaqtda har biri 
15 oʻquvchidan oshmagan guruhlar uchun 
mashgʻulotlar tashkil etiladi. Texnikumlarda 
tashkil etilgan oʻquv kurslariga Samarqand 
davlat chet tillar institutining malakali hamda 
xalqaro til bilish darajasiga (C1) ega  professor-
oʻqituvchilari jalb etilgan. Bu borada oʻquv va 

Nigoh 52023-yil 12-avgust, 160-sonYANGI O‘ZBEKISTON

Boshlanishi 1-betda



shukuh

— Kengesboy ogʻa, hademay ulugʻ 
ayyom — ona yurtimiz mustaqilligini ni-
shonlaymiz. Prezidentimizning “Oʻzbekis-
ton Respublikasi davlat mustaqilligining 
oʻttiz ikki yillik bayramiga tayyorgarlik 
koʻrish va uni oʻtkazish toʻgʻrisida”gi qa-
rori qabul qilindi. Ushbu tarixiy qarordan 
kelib chiqadigan vazifalar haqidagi fikrla-
ringizni bayon qilsangiz. Qoraqalpogʻis-
tonlik yurtdoshlarimizning bayram ara-
fasidagi kayfiyati qanday?

— Prezidentimiz qarorida “Oʻtgan tari
xan qisqa vaqt davomida elimizning fidoko
rona mehnati va qatʼiyati bilan milliy oʻz
ligimiz, qadimiy tariximiz, boy madaniyat, 
ezgu qad riyat va anʼanalarimiz qayta tiklan
di, davlat va jamiyat hayotining tub asos lari 
oʻzgarib, mamlakatimiz dunyo hamjamiya
tida oʻzining munosib oʻrniga ega boʻldi”, 
deya alohida taʼkidlangan tarixiy voqealar-
ning guvohi va ishtirokchisi boʻldik. Shoir 
aytganidek, “Bu kunlarga yetganlar bor, 
yetmaganlar bor”... 

Mustaqillik yillarida Qoraqalpo gʻiston 
diyorida avval koʻrilmagan misl siz ishlar 
amalga oshirildi. Ustyurt kengliklarida boʻy 
koʻrsatgan burgʻilash minoralaridan tortib, 
Qoʻngʻirot soda zavodi, Surgil tabiiy gazni 
qayta ishlash kimyo kompleksi, Prezident 
va ijod maktablari, umumtaʼlim va mak-
tabgacha taʼlim muassasalari, madaniy-
maishiy obyektlar soʻzimizning dalilidir. 

Qoraqalpogʻiston, ayniqsa, soʻnggi besh 
yilda tanib boʻlmas darajada oʻzgardi. Sobiq 
ittifoq davridan to bizning kunlarimizgacha 
nazardan tashqarida qolib kelgan Toʻrtkoʻl 
tumanidagi Chuqurqoq yoki Taxtakoʻpir-
dagi Beltov, naqd Ustyurtda joylashgan 
Elobod yoʻllari ravon, infratuzilmaga ega 
obod maskanga aylandi. Ular zamonaviy 
shaharlardan ziyod boʻlsa ziyod, aslo kam 
emas. Qoraqalpogʻis tonda obod etilgan 
yangi manzillar va shaharlar talaygina.

Moʻynoq, Boʻzatov, Taxtakoʻpir tuman-
lari nafaqat qoraqalpoq oʻlkasining, ayni 
paytda jonajon Oʻzbekistonning eng chek-
ka hududlari hisoblanadi. Lekin ular haqi-
da bugun yurtimizda eshitmagan bironta 
odam yoʻq, desam, gapimga ishonavering. 
Kechagina Zomindan qaytayotganimizda 
haydovchi:

— Orol toʻlayotirmi? — deb savol berdi. 
U Orol dengizi tubidan qazilgan va 

bir soniyada oʻnlab litr suv chiqaradigan 
quduqlar haqida eshitgan boʻlsa kerag-ov.

— Toʻlayotir, — dedim men kulib. — Orol 
mehrimizga toʻlayotir.

Bu soʻzlarimda haqiqat bor.
Soʻnggi uch-toʻrt yilda Orol dengizi sathi-

dagi bir million yetti yuz gektar yerga sak-
sovul urugʻlari ekildi. Oʻylab koʻrsangiz, oz-
muncha emas, million gektar saksovul oʻr-
monlari, burgʻilangan buloqlardan suv ichib 
unib-oʻsayotgan jonivorlar, bu hazilakam 
ish emas. Ha, Orol toʻlayotir.

Boʻzatov-chi? “Er ham el bilandir, yer 
ham el bilan” degan Ajiniyoz bobomiz 
egasiz qolgan Boʻzatovga qachonlardir er 
va el kelishini bilgandir. Boʻzatovda soʻng gi 
yillarda butun Oʻzbekiston miqyosida yosh-
lar festivali oʻtkazib kelinadi. Bu yil boʻlib 
oʻtgan festivalda qoraqalpogʻistonlik yosh 
sanʼatkor qiz birinchi oʻrin gʻolibi boʻlib, ellik 
million soʻm sovrinni qoʻlga kiritdi.

Taxtakoʻpirdagi Beltov... U yerda 
qilinayotgan ishlar haqida balki kelasi chiq-
ishlarda aytgan maʼquldir. Sababi, ulkan 
ishlarning koʻlami bir gurungga sigʻmas... 

— Bu yil har yilgidan ham koʻra oʻzga-
cha yil boʻldi. Mamlakatimizda siyosiy 
muhim voqealar roʻy berdi, xususan, 
yangilangan Konstitutsiyamiz qabul 
qilindi. El-yurtimiz Uchinchi Renessans 
poydevorini yaratishga qaratilgan islo-
hotlarni amalga oshirishga bel bogʻla-
gan. Bu ijodkor sifatida sizda qanday 
tuygʻu va  fikrlarni  uygʻotadi? 

— Darhaqiqat, Oʻzbekiston xalqi tarixiy 
muhim siyosiy voqealarni boshdan  kechirdi. 

Davlatimiz mustaqilligiga asos solgan Kon-
stitutsiyamizning ayrim bandlari shiddat 
bilan oʻzgarayotgan ijtimoiy va iqtisodiy 
oʻzgarishlarga javob bera olmay qolgan 
edi. Konstitutsiyamizning yangi tahrirda 
umumxalq muhokamasiga qoʻyilishi olam 
yuz tutayotgan demokratik jamiyat talabla-
riga mos boʻldi. 

Jamiyatda chuqur oʻzgarishlarni amal-
ga oshirish uchun eng avvalo, inson on-
gini oʻzgartirish zarur ekanligi haqida aqida 
mavjud. Konstitutsiyaviy oʻzgarishlar chin 
maʼnoda inson omilini nazarda tutgan.

Har qanday davlat xalq va jamiyat kela-
jagi haqida qaygʻuradi. Prezidentimiz mam-
lakatimizning kelgusi yetti yillik rivojlanish 
parametrlarini tavsiya qildi. Maqsadlar juda 
katta, rejalar baland. Bugun Oʻzbekiston 
dunyo hamjamiyatida oʻzining munosib 
oʻrnini egalladi.

Qadimiy tarixga ega Oʻzbekiston davlati 
rivojlanish bosqichlarida ilm-fan, madani-
yat, sanʼat, meʼmorchilik, qishloq xoʻjaligi va 
boshqa sohalarda oʻzgalarga ulgi boʻlgudek 
taraqqiyotni boshidan kechirdi. Ilm-fan-
da Beruniy, Ibn Sino, Xorazmiy, Ulugʻbek 
kashfiyotlari jahon ilmiga andoza bergan 
boʻlsa, Alisher Navoiy zamoni madaniy 
merosi boʻlgan badiiy asarlar, Buxoro, Sa-
marqand, Xiva shaharlari meʼmorchilik 
sanʼati obidalari jahon ahli nazarini oʻziga 
mahliyo qilmoqda.

Qoraqalpoq zaminida ham oʻrta asr 
uygʻonish davri yodgorliklari bisyor. Eski 
Ellikqalʼa qoʻrgʻonlarini oʻrgangan mashhur 
arxeolog olimlar S. Tolstov, M. Mambetul-
layev, V. Yagodin, Oʻzbekis ton Qahra moni, 
marhum doʻstim Gʻayratdin Xoʻjaniyozov 
bu manzillardan oʻrta asrlarda gullab yash-
nagan, magʻrib-u mashriqqa ilm-u fan, 
madaniyat taratgan Xorazm madaniyati 
oʻchoqlari izlarini topdi. Ayniqsa, soʻnggi 
yillarda koʻp aytiladigan turizm masalalar-
ida bu qadim yodgorliklarning bajaradigan 
xizmati va ahamiyati katta.

— Prezidentimizning Qoraqalpogʻis-
tonga tashrifi asosida qabul qilingan 
“Yoʻl xaritasi”da belgilangan vazifalar 
boʻyicha Qoraqalpogʻis ton Yozuvchi-
lar uyushmasida qanday ishlar amalga 
oshi rilmoqda. Nukusdagi hozirgi ada-
biy jarayon haqida soʻzlasangiz. Nasr, 
nazm, dramaturgiya boʻyicha qanday 
yangi asarlar yaratildi? 

— Prezidentimizning har bir tashrifi 
qoraqalpogʻistonliklar qalbida mamnunlik, 
faxr va umid uygʻotadi, desam mubolagʻa 
boʻlmas. Bu galgi tashrif ham xalq turmushi 
obodligiga katta hissa qoʻshdi. Kelasi yilda 
maktablar, maktabgacha taʼlim tashkilotla-
rining yangi binolarini qurish, ish oʻrinlari 
yaratish, qishloq va shaharlarda infratuzil-
malarni yaxshilash koʻzda tutilgan.

Davlatimiz rahbari tashrifi chogʻida 
Nukusdagi Berdaq nomidagi akademik 
musiqali drama teatriga borib, bugungi 
qoraqalpoq milliy madaniyati jonkuyarlari 
boʻlgan aktyor, rejissyor, xonanda hamda 
yozuvchi-shoirlar bilan uchrashib, suh-
batlashdi. Madaniyat fondini tashkil qilish 
haqidagi taklifni oʻrtaga tashladi. 

Milliy adabiyotimizda qator adiblarimiz 
zamonamiz qahramoni obrazini yaratish, 
davrimizning ertangi kuniga bogʻlangan 
orzu-umidlarini badiiy soʻz bilan ifodalash 
ustida ishlayotir. Soʻng gi yillarda xalqning 
oʻtmishi va buguni haqida hikoya qiluvchi 
oʻnlab roman va qissalar, sheʼriy asarlar, 

dramalar yaratildi. Qoraqalpogʻiston xalq 
yozuvchilari Muratboy Nizanov, Altpishbay 
Sultanov, Allanazar Abdiyevlarning yangi 
roman, qissa va esselari nashr etilib, kitob-
xonlarda katta qiziqish uygʻotdi. Drama jan-
rida esa, kaminaning “Bogʻ egasi” dramasi 
“Seni kuylaymiz, zamondosh” respublika 
koʻrik-tanlovida birinchi oʻrinni egalladi. 
“Xalq uchun” ope rasi (bastakor, Oʻzbekis-
tonda xizmat koʻrsatgan sanʼat arbobi 
Q.Zaretdinov) har yili Berdaq nomidagi aka-
demik musiqali drama teatrining mavsumiy 
ochilish dasturida ijro etiladi. Mazkur opera-
da Berdaq shoir hayoti va ijodi tasvirlangan. 

— “Navoiydan savod ochdim, Fuzu-
liydan durlar sochdim” deb yozgan edi 
Berdaq shoir. Bugun oʻzbek mumtoz 
adabiyoti Qoraqalpogʻistonda, qoraqal-
poq mumtoz adabiyoti Oʻzbekistonda 
teran oʻrganilmoqda va targʻib etilmoq-
da. Buyuk shoir va olim, mashhur  davlat 

arbobi Zahiriddin Muhammad Bobur ta-
valludining 540-yilligi mamlakatimiz va 
dunyo miqyosida keng nishonlanmoq-
da. Uning “Boburnoma” asari qoraqal-
poq tiliga tarjima qilinayotganidan 
xabarimiz bor. Ayting-chi, tarjima jara-
yoni qanday ketmoqda? Asar qachon 
nashr etiladi? 

— Darhaqiqat “Buyuk shoir va olim, 
mashhur davlat arbobi Zahiriddin Muham-
mad Bobur tavalludining 540-yilligini keng 
nishonlash toʻgʻrisida”gi qarorga binoan 
elimizning ushbu ulkan adabiyot bayrami-
da Qoraqalpogʻiston adiblari ham baholi 
qudrat oʻz ulushini qoʻshayotir. Hindistonda 
Boburiylar saltanatini barpo etgan bobomiz 
Zahiriddin Muhammad Boburning ijodi va 
davlatchilik tarixi bilan qiziquvchi qoraqal-
poq kitobxonlari yaqin kunlarda “Boburno-
ma” asarini qoraqalpoq tilida mutolaa qilish 
imkoniga ega boʻladi. 

Rosti, “Boburnoma” bizni bundan ancha 
yillar burun qiziqtirgan edi. Kitobni oʻqib 
chiqqanmiz-u, ammo qoraqalpoqchaga tar-
jima qilish masalasida undagi eski oʻzbek 

va fors tilidagi soʻzlarning koʻpligidan qiyin 
singandirmiz, qoraqalpoqchaga oʻgirishga 
tavakkal qila olmaganmiz.

Shu yili adiblar bilan kengash qurib, 
tarjimaga qoʻl urdik. Bu ishda “Bobur-
noma”ning tabdili bir oz qoʻl kelganini 
yashirmaymiz. Bugun “Boburnoma”ning 
qoraqalpoq tiliga tarjimasi tayyor. Matn ni 
tahrir qilish va badiiy tarjima qoʻlyozmasi 
ustida texnik ishlash jarayonlari amalga 
oshirilmoqda. Bir-ikki oy ichida kitob nashr 
qilinib, adabiyot ixlosmandlari qoʻliga yetib 
boradi.

— Kengesboy ogʻa, ona yurtimizning 
eng ulugʻ va eng aziz bayrami arafasida 
ulugʻ qoraqalpoq shoiri Berdaq ijodi va 
faoliyatiga bagʻishlangan yangi roman-
ni yozib tugatdingiz va qoʻl yozmani 
Oʻzbekiston Yozuvchilar uyushmasi-
ga nashrga topshirdingiz. Romanning 
yaratilish tarixi haqida soʻzlab bersan-
giz. Romanning yangiligi nimada? Asar 
qanday zaruriyat tufayli tugʻildi?

— Tarixiy shaxslar haqida asar yozish 
ancha murakkab ish, menimcha. Sababi, 
tarixiy shaxs taqdiri oʻzi yashagan davr-
ning tuzumi, ijtimoiy-siyosiy jarayonlari bi-
lan chambarchas bogʻliq. Demak, oʻtmishni 
oʻrganib, unga oʻzgacha yondashish kerak 
boʻladi. 

Kechagi totalitar tuzum zamonida Ber-
daq shaxsiga berilgan baho bugun oʻzgardi. 
Oʻsha vaqtda “Berdaq ovul masjidida oʻqib, 
savod ochdi” deganga oʻxshagan jumla 
sababli shoirni “soʻfiylik oqimi vakili”, uning 
ijodini oʻrgangan olimni “sovet ideologiyasi 
dushmani” deb ayb lashgan boʻlsa, baʼzi bir 
tanqidchilar shoirni “sotsialistik realizm vaki-
li” sifatida baholashgacha borgan edi. Bun-
day fikrlardan soʻng albatta, Berdaq kim edi 
oʻzi? — degan savol tugʻilishi tayin.

Oʻz zamonining ilgʻor odami, tarixchi, 
qomusiy olim, shoir va tarixchi Berdaq 

 madrasa tahsilini tugallagan,  ilmli inson 
edi. Ammo eski shoʻro tuzimi vaqtida 
faqat “Berdaq demokrat shoir, qoraqalpoq 
ada biyotida sotsrealizm uslubi asoschi-
si” deyishdan ortiq soʻz aytish mumkin 
boʻlmadi. Shu bois, u haqda yozilgan 
ilmiy ishlar, maqolalar va badiiy asarlar-
da uning savod liligi, Qoraqum hazrat ma-
drasasida oʻqigani, eshonni pir tutgani, 
madrasa kutubxonasidan Xoʻja Ahmad 
Yassaviy, Sulaymon Boqirgʻoniy, Alisher 
Navoiy, Fuzuliy kitoblarini oʻqigani haqi-
da gapirilmadi. Bir soʻz bilan aytganda, 
shoʻro tuzumi davrida Berdaq ijodi va 
faoliyati biryoqlama yoritildi.

Allohga shukrki, mustaqillik tufayli XIX 
asr qoraqalpoq adabiyoti namoyandasi 
Berdaqning Ogahiy, Furqatlar bilan boʻyla-
sha oladigan qirralari ochila boshladi.

Odatda milliy qahramonlar shoir, yozuv-
chi, ijtimoiy faol shaxslarning xalq uchun 
qilgan xizmatlarini yangi avlodlar ongiga 
singdirish borasida ularning qiyofasini ba-
diiy asarlar orqali obrazlar vositasida chizil-
sa, maqsadga erishish mumkin. 

Berdaq yashagan zamon murakkab edi. 
Xiva xonligi, 1873-yilda Xorazmga cho-
rizmning bostirib kelishi va xonlikni oʻziga 
qaram qilishi, Amudaryoning oʻng qirgʻogʻi-
da yashayotgan qoraqalpoqlarni Rossiya 
oʻz tasarrufiga olishiga oʻxshagan tarixiy 
jarayonlarni shoir oʻz boshidan kechirdi 
va yuragidan oʻtkazdi. Yangi avlod davlati-
ning, xalqining tarixini yaxshi bilishi darkor. 
Mening romandan koʻzlagan asosiy maq-
sadim, yosh avlod qalbida mustaqillikning 
qadriga yetishga va xalqimizning kelajagi 
uchun fidoyilik bilan xizmat qilishga undov-
chi tuygʻu va sezimlar uygʻotishdir.

— Hozirda hamma sohada yangilanish 
roʻy bermoqda. Iqtisodiy, ilmiy jarayonlar 
ilgʻor jahon andozalariga moslashyapti. 
Sizningcha, adabiyotdagi yangilanishlar 
qay tarzda roʻy bermoqda? Umuman, yan-
gi adabiyot qanday boʻlishi kerak? Badii-
yat yangiligini nazarda tutyapman...

— Jamiyatdagi oʻzgarishlar ijtimoiy 
turmushdagi oʻzgarishlarga, ular esa 
odamlarning ongidagi oʻzgarishlarga olib 
keladi. Menimcha, badiiy adabiyot insoniyat 
jamiyatida kechayotgan voqealar inʼikosidir. 
Toʻgʻri, koʻp hollarda ba diiy adabiyot insonni 
jamiyatni oʻzgartirishga undaydigan gʻoya-
lar yaratadi. Ularning yaratuvchilari daho 
adiblar ekani aytiladi.

Baribir, milliy adabiyot namoyandalari-
ning baquvvat ildizlarga tayanib, jahon ada-
biyotining eng yorqin asarlaridan andoza 
olgandagina yaxshi, arzirli, jamiyatga foyda 
keltiradigan, oʻquvchini tarbiyalashga va 
oʻzgartirishga qodir boʻlgan asar tugʻiladi. 

Qoʻldan kelgancha, bugungi adabiy 
jarayonni kuzatib borishga intilaman. 
Shakl lar va uslublarning yuzaga kelishi, 
ularning ommaviylashishga, oʻz oʻrnini 
egallashga va oʻquvchi ongiga hukmron-
lik qilishga urinishlari qiziqarli. Oʻzbek va 
qoraqalpoqlar adabiyotida ham bunday 
jarayonlar koʻzga tashlanadi. Nazmda 
ham, nasrda ham, ayniqsa, yoshlarimiz 
eksperimentlar oʻtkazishdan charcha-
mayapti. “Izlagan topadi” deganlaridek, 
ular albatta, oʻz yoʻllarini topadi. Balki u 
yoʻl yangi uslub, yangicha shakl paydo 
boʻlishiga olib kelar?! Nima deysiz? 

— Toʻgʻri aytasiz. Shu oʻrinda bir 
gapni aytish joiz, yangi Oʻzbekiston-
da adabi yotga alohida eʼtibor samarasi 
Toshkent shahrida Adiblar xiyo boni bar-
po etilishida yana bir bor boʻy koʻrsatdi.  

ishlar ko‘laMi
Qoraqalpogʻiston Yozuvchilar 
uyushmasi raisi, Oʻzbekiston 
xalq yozuvchisi Kengesboy 
Karimov Oʻzbekiston 
Yozuvchilar uyushmasiga 
oʻzining navbatdagi romani 
qoʻlyozmasini olib keldi. 
Kengesboy ogʻa bilan 
mustaqillik va badiiy adabiyot, 
xususan, zamonamizdagi 
oʻzgarishlar, hozirgi adabiy 
jarayondagi yangilanishlar, 
Qoraqalpogʻistondagi adabiy 
muhit haqida suhbatlashdik. 

bir gurungga sig‘mas... 
QORAQAlpOQ zAMInIdA hAM OʻRTA ASR uYgʻOnISh dAvRI 
YOdgORlIKlARI BISYOR. eSKI ellIKQAlʼA QOʻRgʻOnlARInI 
OʻRgAngAn MAShhuR ARXeOlOg OlIMlAR S. TOlSTOv,  
M. MAMBeTullAYev, v. YAgOdIn, OʻzBeKIS TOn QAhRAMOnI, 
MARhuM dOʻSTIM gʻAYRATdIn XOʻJAnIYOzOv Bu 
MAnzIllARdAn OʻRTA ASRlARdA gullAB YAShnAgAn, 
MAgʻRIBu MAShRIQQA IlMu FAn, MAdAnIYAT TARATgAn 
XORAzM MAdAnIYATI OʻchOQlARI IzlARInI TOpdI. AYnIQSA, 
SOʻnggI YIllARdA KOʻp AYTIlAdIgAn TuRIzM MASAlAlARIdA 
Bu QAdIM YOdgORlIKlARnIng BAJARAdIgAn XIzMATI vA 
AhAMIYATI KATTA.

Bu adabiyot gulshanida Prezidenti-
mizning: “Bizning havas qilsa arziydigan 
ulugʻ ajdodlarimiz bor. Havas qilsa ar-
ziydigan beqiyos boyliklarimiz bor. Va 
men ishonaman, nasib etsa, havas qil-
sa arziy digan buyuk kelajagimiz, buyuk 
adabiyotimiz va sanʼatimiz ham albatta 
boʻladi”, — degan soʻzlari hamisha yang-
rab turadi. 

— Toʻgʻri, Adiblar xiyoboni adabi-
yotimizning buyuk oʻtmishi, buguni va kerak 
boʻlsa, kelajagini birlashtirgan badiiy-fal-
safiy gʻoya asosida bunyod etilgan. Ush-
bu goʻzal va betakror anjumanda hazrat 
Navoiy bobomizning muborak nazarlari os-
tida qoraqalpoq xalqining uch ulugʻ ijodkori 
— Berdaq, Ibroyim Yusupov va Toʻlepber-
gen Qaipbergenov haykallarining ham bor-
ligi bizga faxr-iftixor bagʻishlaydi. Nukuslik 
yoshlar ham doimiy ravishda Adiblar xiyo-
bonini ziyorat qilib, maʼnaviyat saboqlarini 
oʻrganib kelmoqda. 

— Bu yilgi mustaqillik bayrami shiori 
— “Yangi hayot uchun, Yangi Oʻzbekis-
ton uchun”. Siz nasriy asarlar bilan birga 
sheʼrlar, dostonlar ham bitasiz. Bu shior 
koʻnglingizda qandaydir sheʼriy satrlar 
uygʻonishiga turki bermayaptimi? 

— Albatta. Bu yil ob-havo biroz issiq 
keldi. Oʻtgan oy oxirlarida oʻzimizning 
Zomin togʻlaridagi salqin maskanda dam 
oldim. Togʻlarga boqib, bepoyon Oʻz-
bekistonimizning mehnatkash xalqi va 
barakali zamini haqida oʻyladim. Shunda:

Koʻnglim koʻtarilar togʻlarga boqsam,
Choʻllardan gul terib, 

koʻksingga taqsam.
Yuraklarda mehr olovin yoqsam,
Oʻzbekiston Vatan, jonajon diyor.
Onamning bagʻriday kengdir quchogʻing,
Mevalari pishib, tebrangan bogʻing,
Begʻubor tinchlikda otgan 

har tongging,
Otash quchogʻingda xalqlar baxtiyor.
Har inson, har giyoh jonim ichinda,
Ishqim oʻti yurak qonim ichinda,
Oʻzbekiston jonim, tanim ichinda,
Senga boʻlgan qaynoq 

muhabbatim bor... — 
degan satrlar koʻnglimdan oʻtdi.

— Yoshlar — bizning kelajagimiz. 
Ada biyotimizning Nukusdagi navqiron 
vakillari haqida maʼlumot bersangiz. 
Yosh ijodkorlarga qanday talab va 
maslahatlaringiz bor?

— Bugungi kunda adabiyotga qiziquvchi 
yoshlarimiz har tomonlama qoʻllab-quvvat-
lanmoqda. Nukusda qoraqalpogʻistonlik va 
xorazmlik yosh ijodkorlarning mintaqaviy 
seminari boʻlib oʻtgani va unda oʻz ijodi bilan 
koʻzga koʻringan yoshlar Zomin seminarida 
qatnashgani xabari butun mamlakatga shov-
shuv boʻldi. Ularning qay birlari kelajakda 
albatta bizning oʻrnimizni bosadigan ijodkor 
boʻlib yetishadi. Yurtimizda yoshlarning oʻz 
isteʼdodlarini roʻyobga chiqarish uchun katta 
imkoniyatlar yaratilgan. Bizning yoshligimizda 
bunday imkoniyatning oʻndan biri ham boʻl-
maganini tan olishimiz kerak. 

— Xalqimizga bayramoldi tilak-
laringiz.

— Qoraqalpoqlarda, “Ulusning ulugʻ 
kuni”, degan ibora bor. Sanoqli kunlardan 
keyin mustaqil Oʻzbekistonda yashayotgan 
bir yuz oʻttizdan ortiq millat va elat vakillari, 
oʻn oltita diniy konfessiya aʼzolari, bir yuz 
qirq bitta milliy madaniy markazlari faollari 
uchun ham ham eng ulugʻ, eng aziz bayra-
mi kirib keladi. Jonajon Vatanning barcha 
uluslarini oddiy uy bekasidan tortib, jajji 
oʻgʻil-qizlarigacha, barchani ulugʻ ayyom — 
Oʻzbekiston Respublikasi mus taqilligining 
32 yillik bayrami bilan muborakbod etaman. 

Rustam MUSURMON 
suhbatlashdi.

6 Ko‘zgu2023-yil 12-avgust, 160-son YANGI O‘ZBEKISTON

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DonIYoRoV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

nashr indeksi — 236. Buyurtma G-846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Bekqul Egamqulov
Dizayner: Zafar Ro‘ziyev

